
ДАВРИДА ЎЗБЕКИСТОН 

РЕСПУБЛИКАСИ ДАВЛАТ БЮДЖЕТИ 
БАРҚАРОРЛИГИНИ ТАЪМИНЛАШ 

ВА БИРИНЧИ НАВБАТДАГИ 
ТАДБИРЛАРНИ  ЎЗ ВАҚТИДА 

МОЛИЯЛАШТИРИШ  
ЧОРА-ТАДБИРЛАРИ ТЎҒРИСИДА

Ўзбекистон Республикаси Президентининг 
Қ А Р О Р И 

Дилдаги гаплар

Долзарб мавзу

Бисмиллаҳир роҳманир 
роҳийм.
Бугун коронавирус 
касаллигининг шиддат 
билан Ер юзига 
тарқалаётгани бутун 
инсониятни жиддий 
ташвишга солмоқда. 
Жаҳон аҳли ушбу офат 
таъсирини юмшатиш, 
кенг тарқалишининг 
олдини олишга жиддий 
ҳаракат қилмоқда.

Инсоният яралибдики, 
синовлар тўфонидан 
боши чиқмайди. 
Урушлар, қаҳатчилик, 
тошқинлар, офатлар, 
хасталиклар неча 
минг йиллар давомида 
қанчадан-қанча 
кишиларнинг умрига 
зомин бўлмади?! 
Тоғлар ўрнида 
денгизлар,  саҳролар 
ўрнида жаннатмакон 
бўстонлар пайдо бўлди. 

Усмонхон АЛИМОВ,
Ўзбекистон мусулмонлари 
идораси раиси, муфтий

Ҳар бир ибтидонинг интиҳо-
си бўлганидек, бундай синовли 
кунлар ҳам тез фурсатда Аллоҳ 
таолонинг иродаси билан тарихга 
айланишига ишонамиз. Бугун биз 
давлатимиз томонидан ўрнатил-
ган талабларга риоя этсак, Пре-
зидентимизнинг жонкуярлигини 
қалбан ҳис этиб, итоат қилсак, ма-
шаққатларни, албатта, енгиб ўта-
миз, иншооллоҳ.

Давлатимиз раҳбарининг 
ушбу касаллик кенг тарқалиб 
кетишининг олдини олиш бо-
расидаги мурожаатлари хал-
қимизга руҳий мадад, самимий 
далда бўлди. Барчамизга куч- Давоми 6-бетда

Давоми 2-бетда

Давоми 4-бетда

Эртакчилар тили билан ифо-
далаганда, одамзод карвони 
даврларнинг қуш учмас  чўлу 
биёбонлари оша, инновация-
лар замони дейилмиш ҳозирги 
бекатга етиб келди. Биз мана 
шу даврда умргузаронлик қилиб 
турибмиз. Бир  маҳаллар  вело-
сипед ихтиро қилганида дўппи-
сини осмонга отган одам энди 
дунёни митти механизмлар кла-
виатуралари воситасида бошқа-
раётир. 

Компьютерлар “мия”си орқали 
жаҳоний муаммолар, инсон зоти 

бажариши мушкул бўлган жа-
раёнлар тартибга солинаётир. 
Лекин, таассуфки, дунё ҳали-ҳа-
нуз тинчиган эмас. Уруш деган 
офат XXI асрда ҳам изғиб юриб-
ди. Фақат эндиликда  қуроллар 
бошқа, манфаатлар тўқнашаёт-
ган нуқталар ўзгарган, холос. 

Азалдан ноқис инсон бо-
лалари эса ҳамон бир ёқадан 
бош чиқариб, мумтоз мақ-
садлар сари интилгиси кел-
майди. Кимдир пайсалга со-
лади, кимдир қарши чиқади, 
яна аллакимлар мутлақо бош 
тортади ёки бировни-биров-
га гиж-гижлайди. Жанжалнинг 
уясига чўп суқилганидан кейин 
келишмовчиликлар авж олади. 
Тўқнашувлар учун баҳоналар 
 кўпаяди. 

Абдусаид КЎЧИМОВ,
Ўзбекистон Республикасида 
хизмат кўрсатган журналист 

қувват бериб, ишончимизни 
мустаҳкамлади. 

Президентимизнинг тадбиркор-
ларга, ёрдамга муҳтож аҳолига, 
якка-ёлғизларга, ногиронлиги бор-
ларга моддий кўмак ва ёрдамни 
кўпайтирамиз, дегани инсонпарвар-
ликнинг олий намунаси бўлди.

Карантиннинг дастлабки кун-
лариданоқ юксак сафарбарлик 
 чоралари кўрилгани халқимиз учун, 
оилалар учун шу юрт фуқаролари 
саломатлигини таъминлашга қара-
тилгани билан аҳамиятлидир.

Таассуфки, пандемия туфайли 
ўрнатилган тартиб-қоидаларни 
менсимаслик ҳолатлари учраёт-
гани кишини ташвишга солади. 
“Бирники мингга, мингники — ту-
манга”, деган гап бор халқимизда. 

Шунингдек, аграр соҳада ҳали қи-
линиши лозим бўлган ишлар, ҳал 
этилиши зарур бўлган муаммоларга 
тўхталиб, картошка уруғи етиштириш, 
мева-сабзавот ҳосилдорлигини оши-
ришда минерал ўғитлар етишмаслиги 
бўйича камчиликларни тезда барта-
раф этиш, чорвачилик, паррандачи-
ликни янада ривожлантириш бўйича 
тегишли кўрсатма ва топшириқлар 
берди. 

Бугун юртимизда аграр соҳада ички 
талабни тўлиқ таъминлаш билан бир-
га, экспортни ошириш учун ҳам катта 
имкониятлар бор. Сўнгги уч йилда 
тармоқда манфаатдорликни ошириш, 
оддий қилиб айтганда, деҳқон ва 
фермерни бой қилиш учун барча ма-
салалар ҳал қилиб берилди. Эндиги 

Давлатимиз раҳбари раислигида 
мамлакатимизда коронавирус пандемияси 
шароитида қабул қилинаётган  ҳужжатлар, 
ўтказилаётган видеоселектор йиғилишлар, 
энг аввало, халқ манфаатига йўғрилгани, 
аҳоли ва иқтисодиёт тармоқларини 
ҳар томонлама қўллаб-қувватлашга 
қаратилгани билан улкан аҳамиятга эгадир. 
Президентимиз куни кеча қишлоқ хўжалиги 
тармоқларини янада ривожлантириш, 
озиқ-овқат маҳсулотлари ишлаб чиқариш 
ҳажмини ошириш масалалари бўйича 
ўтказилган видеоселектор йиғилишида 
ҳам ҳозирги глобал инқироз ва пандемия 
шароитида аҳоли бандлигини таъминлаш 
ва даромадини оширишда, иқтисодий 
барқарорликни сақлашда қишлоқ хўжалиги 
энг кўп имкониятга эга соҳа эканини 
алоҳида таъкидлади.

вазифа ушбу имкониятлардан тўла 
фойдаланган ҳолда маҳсулот етишти-
ришни кўпайтириб, сифатини ошириш 
ва экспортга йўналтиришдир. Деҳқон 
бой бўлса, халқ бой бўлса, мамлакат 
бой бўлади.

Мамлакатимиз раҳбари йиғилишда 
айтиб ўтганидек, бу йил қишлоқ хўжали-
ги ва озиқ-овқат соҳаси вакиллари учун 
катта синов ва кенг имкониятлар йили 
бўлади. Пандемия ва карантин қан-
ча вақт давом этишидан қатъи назар, 
аҳолининг озиқ-овқатга бўлган эҳтиё-
жи камаймайди. Шу боис, мева-сабза-
вотчилик ва чорвачилик тармоқларида 
маҳсулот етиштириш ҳажмини икки ба-
робар ошириш талаб этилади. 

Коронавирус инфекциясининг қисқа муддат ичида 
глобал миқёсда тарқалиши деярли барча мамлакат-
лардаги ижтимоий-иқтисодий ҳолатнинг ёмонлашуви-
га олиб келмоқда.

Жаҳон банки, Халқаро валюта фонди ва бошқа 
халқаро институтлар 2020 йилда жаҳон иқтисодиёти-
нинг пасайишини прогноз қилмоқда, карантин муддат-
ларининг чўзилиши туфайли ушбу прогнозлар глобал 
ишлаб чиқариш ҳажмларининг янада пасайиши тара-
фига ўзгармоқда.

Карантин даври Ўзбекистонда асосан жорий йил-
нинг II чорагига тўғри келиши ва шу даврда иқтисодий 
фаолликнинг сезиларли пасайиши Давлат бюдже-
ти барқарорлигига хавф туғдирмоқда. Шунинг учун 
касаллик тарқалишини максимал даражада лока-
лизация қилиш ва карантин муддатлари чўзилиб ке-
тишининг имкон қадар олдини олиш муҳим ижтимоий-
иқтисодий аҳамиятга эгадир.

Ўзбекистон Республикаси Давлат бюджетининг 
барқарорлигини таъминлаш, коронавирус инфекция-
си тарқалишининг олдини олиш бўйича муҳим тад-
бирларни, иш ҳақи ва унга тенглаштирилган тўловлар, 
пенсия ва нафақалар ҳамда устувор давлат дастурла-
рини ўз вақтида ва тўлиқ молиялаштириш мақсадида:

1. 2020 йил учун Ўзбекистон Республикаси Дав-
лат бюджетининг тасдиқланган тақчиллиги мавсумий 
омилларни инобатга олган ҳолда, асосан, жорий йил-
нинг II чорагига тўғри келиши ва коронавирус панде-
мияси оқибатида қўшимча бюджет харажатларининг 
юзага келиши туфайли тақчилликнинг ушбу чоракда 
янада ошиши кутилаётганлиги маълумот учун қабул 
қилинсин.

2. Қуйидагилар коронавирус пандемияси ва глобал 
инқироз даврида Ўзбекистон Республикаси Давлат 
бюджетининг барқарорлигини таъминлаш ва бюджет 
харажатларини мақбуллаштиришнинг устувор йўна-
лишлари этиб белгилансин:

коронавирус инфекцияси тарқалишига қарши ку-
рашиш бўйича кечиктириб бўлмайдиган тадбирларни 
амалга ошириш;

муҳим ижтимоий харажатларнинг тўлиқ амалга 
оширилишини таъминлаш;

жаҳондаги ва республикадаги ижтимоий-иқтисодий 
фаоллик аҳволи таҳлили ва муҳимлик даражасидан 
келиб чиққан ҳолда долзарб ҳисобланмаган лойиҳа 
ва харажатларни кейинги даврларга кўчириш;

давлат дастурларини бажаришга йўналтирилади-
ган бюджет маблағларини қисқартиришда лойиҳалар-
нинг устуворлиги ва ижтимоий йўналтирилганлигини 
инобатга олиш;

давлат ички ва ташқи мажбуриятларининг, шу жум-
ладан, фуқаролик-ҳуқуқий шартномалар асосида ет-
казиб берилган товарлар, бажарилган ишлар ва кўр-
сатилган хизматлар учун тўловларни амалга ошириш 
ҳамда давлат-хусусий шериклик лойиҳалари бўйича 
мажбуриятларнинг тўлиқ бажарилишини таъминлаш;

бюджет маблағларини тақсимловчиларнинг хара-
жатларни мустақил камайтириш бўйича масъулияти-
ни ошириш.

3. Ўзбекистон Республикаси Молия вазирлиги, 
 Қорақалпоғистон Республикаси Вазирлар Кенгаши ва 
маҳаллий давлат ҳокимияти органлари тегишли дара-
жадаги бюджет тушумларини, шунингдек, республика 
бюджетидан ажратилаётган трансфертларни, акциз 
солиғи бўйича ўтказмаларни, бюджет ссудаларини 
ҳамда бошқа маблағларни биринчи навбатда қуйида-
гиларни молиялаштиришга йўналтирсин:

коронавирус инфекцияси тарқалишига қарши кура-
шиш бўйича тадбирларга, жумладан, дори воситала-
ри ва тиббиёт буюмлари сотиб олиш, тиббиёт муасса-
саларини қуриш, реконструкция қилиш, таъмирлаш ва 
уларни жиҳозлашга;

иш ҳақи, пенсиялар, стипендия ва нафақаларни ўз 
вақтида тўлашга;

озиқ-овқат маҳсулотларини сотиб олиш, коммунал 
тўловлар ва бошқа кечиктириб бўлмайдиган харажат-
ларни қоплашга;

Инқирозга қарши курашиш республика комиссия-
сининг қарорига асосан бошқа тадбирлар ва харажат-
ларга.

Ўзбекистон Республикаси Молия вазирлиги кечик-
тириб бўлмайдиган харажатларни ўз вақтида ва тўлиқ 
молиялаштириш учун Қорақалпоғистон Республикаси, 
вилоятлар ва Тошкент шаҳар маҳаллий бюджетлари-
га бюджет ссудаларини мунтазам равишда ажратиб 
борсин.

4. Ўзбекистон Республикаси Вазирлар Маҳкамаси:
уч кун муддатда коронавирусга қарши курашиш 

тадбирларида иштирок этаётган тиббиёт, санитария 
ва эпидемиология хизмати муассасалари ходимлари, 
шу жумладан, ёрдамчи ходимлар ҳамда мазкур тад-
бирларга жалб қилинаётган бошқа ташкилот ходим-
ларига 2020 йилнинг 16 мартидан бошлаб Ўзбекистон 
Республикаси Давлат бюджетидан қўшимча устама-
лар тўлаш бўйича таклиф киритсин;

беш кун муддатда тиббиёт, санитария ва эпидемио-
логия хизмати муассасалари учун қўшимча  равишда 

бинолар қуриш, реконструкция қилиш ва таъмирлаш 
ҳамда жиҳозлаш бўйича чора-тадбирларни ишлаб 
чиқсин ва тасдиқласин.

5. Ўзбекистон Республикаси Вазирлар Маҳкамаси 
Қорақалпоғистон Республикаси Вазирлар Кенгаши, 
вилоятлар ва Тошкент шаҳар ҳокимликлари билан 
биргаликда уч кун муддатда барча даражадаги бюд-
жетларнинг барқарорлигини таъминлаш мақсадида:

Ўзбекистон Республикаси республика бюджети, 
Қорақалпоғистон Республикаси бюджети, вилоятлар 
ва Тошкент шаҳар маҳаллий бюджетлари харажатла-
рини мақбуллаштириш;

2020 йил II чораги учун режалаштирилган айрим 
харажатларни 2020 йилнинг иккинчи ярим йиллигига 
ўтказиш орқали карантин даврида барча даражадаги 
бюджетларнинг барқарорлигини таъминлаш бўйича 
қарор қабул қилсин.

6. Ўзбекистон Республикаси Вазирлар Маҳкамаси-
га давлат ҳокимияти органлари, суд ва прокуратура 
органлари, вазирликлар ва идораларнинг солиқлар, 
мажбурий йиғимлар, божлар, жарималар ҳисобидан 
жамланадиган бюджетдан ташқари жамғармалари 
харажатларини (ходимларнинг меҳнатига ҳақ тўлаш 
ва қонунчиликда белгиланган моддий рағбатланти-
риш харажатлари бундан мустасно) қисқартириш ва 
иқтисод қилинган маблағларни Ўзбекистон Респуб-
ликаси республика бюджетига йўналтириш ваколати 
берилсин.

Вазирлик, идоралар ва уларнинг ҳудудий бўлин-
малари жорий йил 1 августига қадар бюджетдан таш-
қари жамғармалар ҳисобидан асосий воситаларни 
харид қилиш, қурилиш, реконструкция ва капитал 
таъмирлаш билан боғлиқ харажатларни тўхтатсин, 
молиялаштириш бошланган чора-тадбирлар бундан 
мустасно.

7. Ўзбекистон Республикаси Давлат активларини 
бошқариш агентлиги Иқтисодий тараққиёт ва камба-
ғалликни қисқартириш вазирлиги ҳамда Молия вазир-
лиги билан биргаликда бир ой муддатда:

давлат корхоналари ҳамда устав капиталида  
50 фоиз ва ундан ортиқ давлат улуши мавжуд бўлган 
юридик шахслар харажатларини мақбуллаштириш 
юзасидан уларнинг бизнес-режаларини танқидий қай-
та кўриб чиқсин;

тасдиқланган инвестиция дастурлари параметр-
ларининг кузатув кенгашлари томонидан қайта кўриб 
чиқилиши ва ўзгартирилишини таъминласин ҳамда 
уларнинг бажарилиши тўғрисидаги ҳисоботларни ҳар 
чоракда кўриб борсин;

устав капиталида 50 фоиз ва ундан ортиқ давлат 
улуши мавжуд бўлган корхоналар ва ташкилотларда 
2019 йил учун олинган ва 2020 йилда олинадиган 
соф фойда бўйича давлат улушига ҳисобланган ди-
видендларни тўлиғича Давлат бюджетига ўтказиш 
юзасидан тегишли чораларни кўрсин.

Ўзбекистон Республикаси Вазирлар Маҳкамасига 
коронавирус инфекциясининг тарқалишига қарши ку-
рашиш даврида фойдали қазилмаларни қазиб олиш 
соҳасида фаолият юритувчи устав капиталида 50 
фоиз ва ундан ортиқ давлат улуши мавжуд бўлган 
корхоналар ва ташкилотлар учун товарлар (ишлар, 
хизматлар) реализациясидан тушган тушум ёки фой-
дани тақсимлашнинг алоҳида режимини белгилаш 
ҳуқуқи берилсин.

8. Ўзбекистон Республикаси Президенти ҳузури-
даги Давлат хизматини ривожлантириш агентлиги 
ва  Вазирлар Маҳкамаси жорий йил 1 июнига қадар 
 Ўзбекистон Республикаси Олий Мажлиси палаталари, 
суд ва прокуратура органлари, давлат ҳокимияти ва 
бошқаруви органлари, маҳаллий давлат ҳокимияти ор-
ганлари, барча вазирлик ва идоралар ҳамда уларнинг 
ҳудудий органлари, уларнинг таркибига кирувчи ташки-
лотлар ва жамғармалар учун ягона меҳнатга ҳақ тўлаш 
тизимини татбиқ этиш бўйича Ўзбекистон Республика-
си Президенти қарори лойиҳасини киритсин.

9. Ўзбекистон Республикаси Вазирлар Маҳкамаси 
ўн беш кун муддатда:

Тикланиш ва тараққиёт жамғармаси ҳисобидан 
амалга ошириладиган ва қурилиш-монтаж ишлари 
бошланмаган инвестиция лойиҳаларини танқидий 
кўриб чиқиб, айрим лойиҳаларни кечиктириш бўйича 
тегишли қарор қабул қилсин;

коронавирус пандемияси ва глобал инқироз дав-
рида Ўзбекистон Республикаси Давлат бюджетининг 
барқарорлигини таъминлаш ва харажатларни опти-
маллаштиришнинг устувор йўналишларини инобатга 
олган ҳолда “2020 йил учун Ўзбекистон Республи-
касининг Давлат бюджети тўғрисида”ги Ўзбекистон 
 Республикаси Қонунига ўзгартиш ва қўшимчалар ки-
ритиш бўйича қонун лойиҳасини Ўзбекистон Республи-
каси Олий Мажлиси Қонунчилик палатасига киритсин.

10. Ўзбекистон Республикаси Ҳисоб палатаси маз-
кур қарорда кўзда тутилган тадбирларнинг бажарили-
ши устидан назорат ўрнатсин.

11. Мазкур қарор ижросини назорат қилиш 
 Ўзбекистон Республикасининг Бош вазири   
А.Н.Арипов зиммасига юклансин.

Ўзбекистон Республикаси
        Президенти                           Ш. МИРЗИЁЕВ

Тошкент шаҳри,
2020 йил 15 апрель

Кун ҳикмати



2 2020 йил 16 апрель, 60-сон
СИЁСАТ

“Ҳар бир оила — тадбиркор” дастури доирасида эса 
70 миллиард 304 миллион сўм кредит маблағлари ажратилиб, 

ҳар бир сектор ҳудудида камида 100 тадан хонадонда 1-1,5 сотихли  6760 та 
иссиқхона барпо этиш кўзда тутилган. 

МАСЪУЛИЯТИНИ ЯНАДА ОШИРИШ

Мева-сабзавотчиликка ихти-
сослашган 55 та туман, 86 та 
кластер ва 125 та кооператив 
бу борада етакчи бўлиши керак. 
Боғ ва токзорлар қатор оралари, 
такрорий майдонларнинг ҳар 
бир қаричидан самарали фойда-
ланиб, 2-3 марта ҳосил олишни 
йўлга қўйиш зарур. Бугунги оғир 
шароитда барча раҳбарлар ва 
фермерлар бир бўлиб, маҳсулот 
ишлаб чиқаришни кўпайтириш 
билан шуғулланиши лозим. 

Давлатимиз раҳбари жорий 
йил 10 апрель куни пахтачилик 
ва ғаллачиликда кластер тизи-
мини ривожлантириш, баҳорги 
агротехника ишларини самара-
ли ташкил қилиш, ҳосилдорлик-
ни ошириш масалалари бўйича 
ўтказилган видеоселектор йи-
ғилишида кластерлар қишлоқ 
хўжалигида инновацион ғоялар 
ва тежамкор технологияларни 
жорий қилиб, иқтисодий сама-
радорликни таъминлаётганини 
таъкидлаб, Қуйи Чирчиқ тума-
нидаги бизнинг “ТCT Cluster” 
кластеримизда пахтадан ўртача 
30-35 центнер хирмон кўтариб, 
ҳосилдорлик ўтган йилдаги-
га нисбатан қарийб 2 баробар 
оширилганини кўпчиликка ибрат 
қилиб кўрсатди. Бу бизни яна ях-
широқ ишлашга, ҳосилдорликни 
янада кўпайтиришга ундади.

Вазирлар Маҳкамасининг 
2018 йил 1 декабрдаги қарори 
билан ташкил этилган ушбу клас-
терда ўтган қисқа давр ичида 
қишлоқ хўжалигининг турли тар-
моқларини ривожлантириш учун 
кўплаб истиқболли лойиҳаларни 
амалга оширдик. Пахтачиликдан 
ташқари шоличилик, балиқчи-
лик, ғаллачилик йўлга қўйилди.  
Корхона таркибидаги машина-
трактор паркига 2019 йилнинг 
ўзида Франция, Германия, АҚШ, 
 Жанубий Корея ва Хитойдан  
2 500 дан зиёд юқори унумли 
қишлоқ хўжалиги техникаси ва 
агрегатлар олиб келинди. 

Ушбу техникалар ёрдамида 
тумандаги 35 минг гектардан 
ортиқ экин майдонлари экиш-
га сифатли тайёрланиб, мав-
жуд ариқ-зовурлар қайтадан 
тозаланди. Қишлоқ хўжалиги 

 экинлари парваришида интен-
сив технологиялар қўлланилди. 
Натижада ўтган йили пахта ҳо-
силдорлиги кескин кўтарилиб, 
30 минг тоннадан ортиқ саноат-
боп пахта хомашёси олинди. 
Энг муҳими, 6,5 мингдан кўпроқ 
доимий иш ўрни яратилиб, ана 
шунча қишлоқ аҳли бандлиги 
таъминланди. Туман бюджети-
га аввалгидан олти баробар кўп 
ёки салкам 29 миллиард сўм со-
лиқ тўланди.

Бугунги кунда 10 га яқин янги 
лойиҳа устида ишлаяпмиз. Жум-
ладан, гўшт йўналишида 7 минг 
бош, сут йўналишида  5 минг бош 
чорва парваришланадиган маж-
муа бунёд этилмоқда. Бундан 
ташқари, импорт ўрнини босувчи 
балиқ етиштиришга ихтисослаш-
тирилган қўшимча балиқчилик 
комплекси ишга туширилади. 
Яқин келажакда халқимиз эҳтиё-
жи учун йилига 15 минг тонна ба-
лиқ етиштириб берамиз.

Мақсадли режаларимиз кўп. 
Ўз навбатида, кластер қошида 
тўқимачилик фабрикаси ташкил 
этилиши кўзда тутилган. Бунинг 
учун хориждан замонавий уску-
налар келтирилади. Пахта заво-
дида чигит ажратилиб, ёғ ишлаб 
чиқарилиб, олинган пахта тола-
сидан калава-ип йигирилади, 
сўнг пахмоқ мато, дастурхон ва 
пардалар учун газлама тўқила-
ди, шунингдек, юқори сифатли 
болалар таглиги ишлаб чиқариш 
йўлга қўйилади. 

Баҳорнинг бир куни йилга та-
тийди, дейди халқимиз. Шунинг 
учун ҳозирги ғанимат дамлар-
да Бухородаги “BCT Cluster”, 
Қуйи Чирчиқ туманидаги “ТCT 
Cluster”нинг 12 минг кишилик жа-
моаси хавфсизлик ва санитария 
қоидаларига тўлиқ амал қилган 
ҳолда дала ишларини ҳамжиҳат-
ликда амалга оширмоқда.

Зеро, бугунги синовли кунлар  
халқимизни нафақат оқибат-
ли, иродали, меҳрли бўлишга, 
балки ҳалол  меҳнат қилишга, 
бир парча ердан унумли ва оқи-
лона фойдаланиб, озиқ-овқат 
хавфсизлигини таъминлашга 
муносиб ҳисса қўшишга ҳам 
 чорламоқда.

Куни кеча Президентимиз раислигида 
ўтказилган видеоселектор йиғилишида 
“Ўзбекипаксаноат” уюшмаси зиммасига 
Меҳнат вазирлиги билан ҳамкорликда 
бу борадаги ишларни самарали ташкил 
этиш, яхши ҳосил олган хонадонларга 
қўшимча маблағлар ажратиш каби ма-
салалар бўйича бир қатор вазифалар 
 юклатилди. 

Пандемия ва каран -
тин қанча вақт давом 
этишидан қатъи назар, 
аҳолининг озиқ-овқатга 
бўлган эҳтиёжи камай -
майди.  Шу боис,  Пре -
зидентимиз ўтказаётган 
видеоселектор йиғилиш -
ларида қишлоқ хўжали -
ги маҳсулотлари ҳаж -
мини ошириш, қўшимча 
агротехник тадбирларни 
амалга ошириш вазифа -
лари қўйилмоқда.

Белгиланган мақсад-
марраларга эришишга 
ғаллачилик кластерлари  
ҳам  муносиб ҳисса қў-
шиш иштиёқи билан иш 
олиб боряпти. Давлати-
миз раҳбарининг ташаб-
буси билан 84 туманда 
124 та жамоа бугунги 
кунда шу тизим асоси-
да ишламоқда. Уларга 4 
мингдан ортиқ фермер 
хўжалигининг 117,2 минг 
гектар майдони фьючерс 
шартномаси асосида би-
риктирилган бўлса, 40,4 
минг гектар ер ўзлари-
нинг тасарруфига бе-
рилган. Мазкур майдон-

Тошкент вилоятининг ери 
унумдор, иқлими мўътадил, сув 
масаласида муаммо йўқ. Шу 
боис, ҳудуддаги томорқаларда 
деярли барча ноз-неъматлар 
етиштирилади. Паркентнинг ви-
таминларга бой узумлари ва 
картошкасини, Зангиотанинг қу-
лупнайларини, Бўканинг мазали 
қовун-тарвузларини кўпчилик 
юртдошларимиз яхши билади. 
Янгийўл туманидаги Ниёзбош 
қишлоғининг аҳолиси эртаки ре-
завор кўкатлар билан Россия Фе-
дерациясини ҳам таъминлаётга-
ни эса кўпчиликка маълум.            

Бугунги кунда Тошкент вилоя-
тида 451,9 мингта хонадоннинг 
30,8 минг гектар томорқа майдони 
бўлиб, бундан самарали фойдала-
ниш бўйича барча чора-тадбирлар 
белгиланган. Аҳоли томорқалари-
да дастлабки ҳосил пишиб етилди. 
Етиштирилган жами 57 241 тонна 
маҳсулот, яъни помидор, карам, 
бодринг ва бошқа сабзавотларнинг 
27 475 тоннасини ички истеъмол 
учун бозорларда арзон нархларда 
сотиш йўлга қўйилмоқда. 

Умуман, вилоятда йил якунида 
тўқсонбости экинлардан  194,7 
минг тонна, эртакидан 496,1 минг 
тонна ва ўртакидан 349,3 минг 

Муртазо РАҲМАТОВ, 
Бухородаги “BCT 
Cluster”, Қуйи Чирчиқ 
туманидаги “ТCT 
Cluster” кластерлари 
раҳбари, иқтисодиёт 
фанлари доктори, 
сенатор    

Ипакчилик: 820 минг аҳоли учун мавсумий 
ва доимий иш ўрни яратилади

Ҳосилдорлик 70 
центнердан ошади

Баҳорги маҳсулотлар 
бозорларни тўлдирмоқда

Баҳром ШАРИПОВ, 
“Ўзбекипаксаноат” уюшмаси 
бошқаруви раиси

Қишлоқ аҳолисини уй шароитида 
иш билан таъминлайдиган имконият-
лардан бири ипакчилик соҳасидир.    

2020 йилда юртимизда 21 минг тонна 
хом пилла етиштириш режалаштирил-
ган. Бунинг учун барча шарт-шароитлар 
яратилган бўлиб, масъуллардан ишга 
сидқидилдан ёшдашиш талаб этилади. 
Давлатимиз раҳбари ташаббуси билан 
хориждан ипак қурти уруғлари олиб ке-
линди. Жорий йил тўрт мавсумда 400 
минг қути ипак қурти уруғини парвариш-
лаш мақсад қилинган. Бунинг учун тўрт 
мингга яқин инкубаторий ташкил этилди. 
Уларга 11,5 мингга яқин инкубист ишга 
жалб қилинди. Биз йил давомида респуб-
лика бўйича жами 820 минг нафар аҳоли-
ни мавсумий ва доимий иш билан банд 
қилишни ўзимизга режа қилиб олдик. 

Бугунги кунда мавжуд бўлган 53 минг 
гектар тут плантацияси аҳолига текин 

бўлиб берилмоқда. Одамлардан фақат-
гина тутларни парваришлаб туриш ҳам-
да ипак қурти боқиб бериш сўралади. 
Яратилаётган бундай имкониятлардан 
оқилона фойдаланган ва меҳнатдан 
қочмаган оила карантин ва ундан ке-
йинги шароитда ҳам ўз даромадига эга 
бўлади.

Бундан ташқари, ипакчилик соҳасини 
жадал ривожлантириш мақсадида жорий 
йилда 42 та янги лойиҳани амалга оши-
ришни кўзлаяпмиз. Бу лойиҳаларни қўл-
лаб-қувватлаш ҳамда ҳаётга татбиқ этиш 
учун кредит маблағларининг ажратилиши 
эса соҳага қаратилаётган катта эътибор-
нинг амалий намунасидир.

Бундай ғамхўрлик ва ислоҳотлар 
замирида узоқни кўзлаш, бугунги си-
новларни енгиб ўтиш ҳамда иқтисодий 
инқироз шароитида ҳам аҳоли бандли-
гини таъминлаш каби эзгу мақсадлар 
мужассам.

Қаҳрамон ТЎРАҚУЛОВ,
Қишлоқ хўжалиги 
вазирлиги 
ғаллачилик бошқармаси 
бошлиғи 

ларнинг ҳар гектаридан 
ўртача 70 центнердан ҳо-
сил етиштирилса, улар-
нинг хирмони 1 миллион 
95 минг тоннани ташкил 
этади. Умуман олганда, 
ғаллакорларимиз жами  
7 миллион 640 минг тонна 
дон етиштириши белги-
лаб олинган. Бу мақсад-
марраларга эришиш учун 
айни кунларда қўшимча 
ишлов бериш, ўғитлаш, 
ҳашарот ва касалликлар-
нинг олдини олиш юмуш-
лари олиб бориляпти.

Кластерлар ўз ихтиёр-
ларида қоладиган донни 
қайта ишлаш, жумладан, 
озуқа-ем маҳсулотлари 
ишлаб чиқариш орқали қў-
шимча қийматни кўпайти-
риш чораларини ҳам кўр-
моқда. Бу, ўз навбатида, 
чорвачилик, балиқчилик, 
қуёнчилик соҳаларини ри-
вожланишида ҳам жуда 
 асқатади.

тонна, жами 1 040,1 минг тонна 
қишлоқ хўжалиги маҳсулотлари 
етиштирилиши мўлжалланяпти.

Кейинги пайтда Бекобод, 
Бўка, Оққўрғон, Пискент, Пар-
кент, Чиноз, Янгийўл, Ўрта Чир-
чиқ,  Зангиота, Тошкент, Қибрай 
ва Юқори Чирчиқ туманларида 
томорқадан йилига 2-3 марота-
бадан ҳосил олишга эришиляп-
ти. Бўстонлиқ, Қуйи Чирчиқ ва 
Оҳангарон туманларида ҳам ана 
шундай тажрибани йўлга қўйиш 
бўйича ишлар олиб борилмоқда. 

Ўтган йиллардаги “Бир маҳал-
ла  — бир маҳсулот” тамойили 
асосида 258 та маҳалла ихтисос-
лаштирилиб, маҳсулот етишти-
рилди. Жорий йилда яна 148 та 
маҳаллада шундай тарзда маҳ-
сулот ишлаб чиқариш чоралари 
белгиланган. 

Фермер, деҳқон хўжаликлари 
ва томорқа ер эгаларини қўл-
лаб-қувватлаш жамғармасининг 
3 миллиард 463,2 миллион сўм 
маблағи ҳисобидан сув таъмино-
ти оғир ҳудудлардаги аҳоли то-
морқаларига сув етказиб бериш 

мақсадида 36 та қудуқ қазилади. 
Шунингдек, ушбу жамғарма ҳисо-
бидан аҳоли томорқаларида ен-
гил конструкцияли иссиқхоналар 
қуриш, чорвачилик, паррандачи-
лик, қуёнчилик ва асаларичилик-
ни ривожлантиришни 1,5 ва 2 ба-
робар ошириш учун 13 миллиард 
309 миллион сўм имтиёзли кре-
дит ресурслари ажратилиши ре-
жалаштирилмоқда. 

“Ҳар бир оила — тадбиркор” 
дастури доирасида эса 70 мил-
лиард 304 миллион сўм кредит 
маблағлари ажратилиб, ҳар бир 
сектор ҳудудида камида 100 та-
дан хонадонда 1-1,5 сотихли  
6760 та иссиқхона барпо этиш 
кўзда тутилган. 

Шунингдек, туманлардаги 
ҳар бир секторда 50 кишини иш 
билан таъминлаш мақсадида 
фойдаланишдан чиқиб кетган ер-
ларни талабгорларга тақсимлаб 
бериш ва уларни кооперациялар-
га бириктириш орқали камида 15 
гектардан ер майдони ажратиш 
чоралари ҳам кўрилмоқда.

Давлатимиз раҳбарининг жо-
рий йил 14 апрелда ўтказилган 
видеоселектор йиғилишида бер-
ган топшириғига асосан, деҳқон 
хўжаликлари ва томорқа ер-
ларида серҳосил ҳамда юқори 
даромад берадиган экинларни 
жойлаштириш, моддий-техник 
ресурсларни тизимли етказиб бе-
риш орқали ички истеъмол ҳамда 
экспорт учун маҳсулотлар етиш-
тириш ҳажмини янада кўпайти-
риш ва аҳолининг даромадини 
ошириш бўйича ишлар янада 
 жадаллашади.

Зойир ЭШНАЕВ, 
Тошкент вилояти Фермер, 
деҳқон хўжаликлари ва 
томорқа ер эгалари кенгаши 
раиси ўринбосари 

Бошланиши 1-бетда

Президентимиз: “Экинларни экишга оз муддат қолди. Бу ишларни ўн кун ичида 
якунламасак, кейин кеч бўлади. Маблағ бўлмаса, экин ҳам бўлмайди”, деб таъкидлагани 

ва шундан келиб чиқиб, мева-сабзавот етиштириш ва сотиб олишга алоҳида молиялаштириш 
тизимини жорий этиш бўйича кўрсатмалар бергани мени тўлқинлантириб юборди.

Президентимиз мазкур видеоселек-
тор йиғилишида аҳолининг озиқ-овқат-
га бўлган эҳтиёжини қондириш учун 
мева-сабзавотчилик ва чорвачилик 
тармоқларида маҳсулот етиштириш 
ҳажмини икки баробар ошириш вази-
фасини қўйди.

Айтиш жоизки, давлатимиз раҳба-
рининг ташаббуси ва оқилона сиёсати 
туфайли кейинги йилларда чорвачилик 
соҳасида аниқ мақсадга йўналтирилган 
вертикал тизим шакллантирилди. Қора-
қалпоғистон Республикаси ва Тошкент 
вилоятининг Оҳангарон туманини шу тар-
моққа ихтисослаштириш бўйича алоҳида 
қарорлар қабул қилинди. Умуман, тармоқ-
да олдинги йилларда бўлмаган рағбат-
лантириш тизими йўлга қўйилди. Наслли 
моллар учун 2 миллион сўмгача, наслли 

Бугун халқимиз ўзининг бирдамли-
ги, якдиллиги, ҳар қандай офату ба-
лоларга қарши мардонавор тура оли-
шини намоён қилмоқда. Давлатимиз 
раҳбари ва ҳукуматимиз томонидан 
узоқни кўзлаб сиёсат юритилаётгани, 
кечиктириб бўлмас чора-тадбирлар 
кўрилаётгани ҳамюртларимиз руҳини 
янада кўтаришга, метин интизом би-
лан иш тутишга, пандемия балосига 
қарши жипслашиб курашишга хизмат 
қилмоқда.

Бугун гарчи вазият тақозоси билан 
театримизда томошалар қўйилмаёт-
ган бўлса-да, жамоамиз аъзолари 
бир зум ҳам ижоддан, изланишдан 
тўхтаётгани йўқ. Уй шароитида ки-
тоб ўқиш, ўз устида ишлаш, роллар-
ни такрорлаш, янги асарларга муро-
жаат қилиш ишлари давом этяпти. 
Ҳовлиларда истиқомат қилаётган 
ҳамкасбларим томорқада экин-тикин 
ишларига ҳам улгурмоқда.

Шу кунларда мамлакатимизнинг 
барча ҳудудларида баҳорий об-
ҳавонинг ўзига яраша инжиқлиги, 
апрель ойининг ўрталари бўлиши-
га қарамай, тўсатдан қор ва ёмғир 
ёққани деҳқон хўжаликлари ва то-
морқа эгаларини бироз хавотирга 
солди. Гапнинг очиғи, барчамизнинг 
кўнглимизни бироз ғулғула босди. 
Тождор вирус хуружи шароитида ха-
вотиримизга-хавотир қўшилди. Ле-
кин шу кунларда ҳам далада ишлар 
қизғин, карантин қоидаларига амал 
қилиниб, зарур агротехник тадбир-
лар ўтказилмоқда. Бу заҳматкаш 
деҳқонлар, миришкорлар томонидан 

Чорвачилик маҳсулотлари тақчиллиги 
бўйича хавотирга асос йўқ!

Дастурхонимиз ва 
бозорларимиздан тўкинлик 
аримайди

Асаларичилик тадбиркорликка илҳомлантиради

Шуҳрат ЖАББОРОВ,
Ветеринария ва чорвачиликни 
ривожлантириш давлат қўмитаси 
раисининг биринчи ўринбосари   

қўй ва эчкига 400 минг сўмдан субсидия 
ажратиш механизми жорий этилди. Бу-
нинг натижасида 2019 йилда чорвачилик 
йўналишида жами 1,5 триллион сўм қий-
матдаги 853 та лойиҳа ишга туширилган. 
2019 йилда бўрдоқига боқишга ихтисос-
лашган 86 та ва сут йўналишидаги 82 та 
замонавий комплекс ишга туширилди. Ўт-
ган йили фермер хўжаликлари ва аҳоли 
томорқалари томонидан 2 465 минг тонна 
(тирик вазнда) гўшт ва 10 711 тонна сут 
ишлаб чиқарилди.

Бугунги коронавирус пандемияси 
даврида чорвачилик хўжаликлари то-
монидан аҳолига узлуксиз сут ва гўшт 
маҳсулотлари етказиб берилмоқда. 

Давлатимиз томонидан улар учун 
олинган кредит маблағларининг тўлов-
лари имтиёзли равишда 6 ой муддатга 
узайтириб берилгани алоҳида аҳамият 
касб этмоқда. Мазкур хўжаликлар сут 
ва гўшт маҳсулотларидан тушган пул 
маблағларини кредитни қайтаришга 
эмас, балки ўз фаолиятларини кенгай-
тиришга сарфламоқда. Бу, ўз навбати-
да, аҳолига сут ва гўшт маҳсулотла-
рини барқарор етказиб беришга замин 
яратмоқда.

Ички истеъмол бозорини сифатли 
гўшт ва cут билан узлуксиз таъминлаш 
мақсадида жорий йилда бўрдоқичилик 
бўйича 107 та, сутчилик бўйича 114 та 
замонавий комплексни ишга тушириш 
режалаштирилган. Шунингдек, чорва-
чилик ва унинг тармоқларини ривож-
лантириш бўйича жами 3,4 триллион 
сўмлик 1200 тага яқин янги лойиҳа 
амалга оширилади. Шундан қиймати 

1,7 триллион сўмлик 596 та лойиҳа чор-
вачилик йўналишидадир. 

Йил бошидан буён чорвачилик 
бўйича амалга оширилган 260 мил-
лиард сўм қийматидаги 187 та лойиҳа 
тўла қувват билан ишга тушиши нати-
жасида қўшимча равишда халқимиз 
дастурхонига 448,7 минг тонна сут 
ва 8,8 минг тонна гўшт маҳсулотла-
ри етказиб берилади. Жорий йилда 
чорвачилик озуқа базаси учун жами  
350,8 минг гектар ер майдонида экин 
экиш режалаштирилган бўлиб, ҳозир-
ги кунда бу бўйича тизимли ишлар ба-
жарилмоқда.

Гўшт ва сут маҳсулотлари ишлаб чи-
қариш ҳажмларини ошириш учун қора-
моллар наслини яхшилаш ва маҳсул-
дорлигини ошириш мақсадида жорий 
йилда аҳоли хонадонларидаги 2 мил-
лион 300 бош сигир сунъий уруғланти-
рилади ва четдан 30 минг бош наслдор 
қорамол келтирилади.

Чорвачилик соҳасидаги ислоҳотлар 
ва аниқ мақсадга асосланган йўналиш-
ларда тизимли ишлар олиб борилаёт-
гани соҳани ривожлантиришда ва, энг 
муҳими, халқимизни сифатли сут ва 
гўшт махсулотлари билан узлуксиз та-
минлашда ўз самарасини беради.

Давлатимиз раҳбари таъкидлагани-
дек, саховатли заминимизда асалари-
чилик тармоғини янада ривожланти-
риш учун барча имконият ва шароитлар 
етарли. Чунки юртимизнинг сўлим та-
биати ва ундаги набобтот олами соҳа 
учун табиий хомашё манбаси санала-
ди. Шу боис, яқинда давлатимиз раҳба-
ри ўтказган видеоселектор йиғилиши-
да асал ишлаб чиқаришни 5 баробар 
кўпайтириш ва аҳолига асалари уяси 
тарқатиш, асаларичилик кластерлари 

Шерали СУЯРҚУЛОВ,
Ўзбекистон асаларичилар 
уюшмаси раиси

ташкил этиш вазифаси қўйилди.
Бугун юртимизда 14 мингдан зиёд 

асаларичилик субъектлари фаолият 

юритиб, уларда 816 мингта асал ари 
оилалари парваришланиб келинмоқ-
да. Соҳа ходимлари ўтан йили эл 
дастурхонига 19 минг 100 тонна асал 
етиштириб берди. Шунингдек, хориж-
дан ҳар йили 2 мингдан зиёд зотли 
она арилар олиб келиш йўлга қўйилди. 
Наслчилик ишларининг такомиллашу-
ви натижасида  асалари оилаларининг 
ишлаш самарадорлиги ва пакетлар-
нинг сифати ошди. Бу туфайли 246 
мингта асалари пакети Россия, Қозо-
ғистон ва Қирғизистон давлатларига 
экспорт қилинди.  

Бугун зиммамиздаги вазифалардан 
келиб чиқиб, Ўзбекистон асаларичилар 
уюшмаси ва “Алоқабанк” акциядорлик 
тижорат банки ҳамкорлигида республи-

камизнинг барча ҳудудларида асалари-
чилик кластерлари ташкил этиш чора-
лари кўрилмоқда. Туман ҳокимликлари, 
маҳалла фуқаролар йиғинларида асал-
ари боқишни хоҳловчи хонадонлар 
рўйхати тузилиб, уларга 10-20 тадан 
асалари оиласи етказиб бериш йўлга 
қўйилмоқда. Хоҳловчиларга кредит аж-
ратиш ҳам кўзда тутилган.

Кўрилаётган чоралар доирасида хо-
надонида асалари боқишни ният қилган 
юртдошларимизга тушунтириш ишлари 
олиб бориляпти, ҳар 20 та хонадонга 
уюшманинг бир ходими бириктирил-
ган. Мақсадимиз уларга кўмаклашиш, 
асаларичиликнинг нозик сирларини ўр-
гатиш ва тадбиркорликка илҳомланти-
ришдан иборат.

Хайрулла ИНОҒОМОВ,
Муқимий номидаги Ўзбекистон 
давлат мусиқали драма театри 
директори ўринбосари

кўрсатилаётган ватанпарварлик на-
мунасидир.

Куни кеча Президентимиз Шавкат 
Мирзиёев раислигида қишлоқ хў-
жалиги тармоқларини янада ривож-
лантириш, озиқ-овқат маҳсулотлари 
ишлаб чиқариш ҳажмини ошириш 
масалалари бўйича бўлиб ўтган 
видеоселектор йиғилишини кўриб, 
барча хавотирларимиз ноўрин эка-
нига амин бўлдим.

Президентимиз: “Экинларни 
экишга оз муддат қолди. Бу иш-
ларни ўн кун ичида якунламасак, 
кейин кеч бўлади. Маблағ бўлма-
са, экин ҳам бўлмайди”, деб таъ-
кидлагани ва шундан келиб чиқиб, 
мева-сабзавот етиштириш ва со-
тиб олишга алоҳида молиялашти-
риш тизимини жорий этиш бўйича 
кўрсатмалар бергани мени тўлқин-
лантириб юборди.

Мутахассислар бу йил қишлоқ хў-
жалиги ва озиқ-овқат соҳаси вакил-
лари учун катта синов ва кенг им-
кониятлар йили бўлишини бот-бот 
таъкидламоқда. Пандемия ва ка-
рантин қанча вақт давом этишидан 
қатъи назар, аҳолининг озиқ-овқатга 
бўлган эҳтиёжи камаймайди. Ушбу 
чора-тадбирлар натижасида эса бо-
зорларимизда маҳсулот кўп бўлади. 
Демак, ўзбек халқи ҳар доимгидек 
тўкин дастурхон атрофида жам бў-
лишда давом этади. 

 “Ерни боқсанг, ер ҳам сени боқади”, деган мақол бежиз айтилмаган. Соҳада катта натижага эришмоқчи 

бўлсак, биринчи навбатда, ризқ-рўзимиз манбаи бўлган ерни боқишимиз керак. Мутафаккир Алишер Навоий 
бобомиз: “Олам аҳлининг тўқлиги, қувончи, аввало, ерга уруғ сочиб, бебаҳо ноз-неъмат етиштирадиган 

фидойи инсонлар меҳнатидандир”, деб миришкор деҳқонлар хизматига жуда катта баҳо берган.
ЖАРАЁН

Президентимизнинг 
тадбиркорларга, 
ёрдамга муҳтож 
аҳолига, якка-
ёлғизларга, ногиронлиги 
борларга моддий 
кўмак ва ёрдамни 
кўпайтирамиз, дегани 
инсонпарварликнинг 
олий намунаси бўлди.

Арзимас баҳона билан кўчага ошиқаёт-
ган, карантин қоидаларини писанд қил-
май, важ-карсонлар тўқиётган, қочиб-пу-
сиб шахсий транспорт воситалари билан 
кўчага чиқишга уринаётган кимсаларнинг 
мақсади нима? Ахир, улар ҳам вазиятни 
яққол кўриб, сезиб турибди-ку. 

Ҳазрати Пайғамбаримиз: “Вабодан 
қочувчи кимса (гуноҳда) жанг майдо-
нидан қочувчи кимса кабидир”, де-
ганлар (Имом Аҳмад ривояти).

Бунинг маъноси шуки, қайси жойда 
вабо тарқалса, у ердан қочмасдан, собит 
туриш лозим. У ердан қочиш эса бесабр-
лик ва Аллоҳ таолога таваккал қилмаслик 
белгиси бўлгани учун гуноҳдир. Шундай 
экан, ҳар бир фуқаро берилган тавсия ва 
кўрсатмаларга амал қилмаса, аввало, ўзи-
нинг, оиласининг, яқинларининг ҳаётига 
катта хавф туғдириши, ҳатто умрига зомин 
бўлиши мумкинлигини унутмаслиги зарур.

Бемор оғир дардни бандаликка хос си-
фатлар билан қабул қилиб, ажрини Оллоҳ-
дан умид қилса, унинг ортидан ўзи билма-
ган яхшиликларга эришади. Зеро, ҳар бир 

дард ва мусибат беҳикмат эмас. Набий 
соллаллоҳу алайҳи васаллам айтадилар: 

 
 

 

 (Имом Бухорий ривояти).
Вабога чалинган киши дардидан ту-

залса ҳам шаҳидлик ажри берилади. Ал-
лоҳга шукр, ҳар куни ойнаи жаҳон орқали 
коронавирус инфекциясини юқтириб ол-
ган юртдошларимизнинг баъзилари со-
ғаяётганини кўряпмиз. Расулуллоҳ сол-
лаллоҳу алайҳи васаллам:  

 
 

 дедилар (Имом Термизий 
ривояти).

Инсонларнинг дардидан тузалиб, гу-
ноҳлардан фориғ бўлишида уламолар 
ва шифокорларнинг хизмати беқиёс. 
Уламолар маънавий чораларни кўриб, 
аҳолининг руҳиятини тарбиялайди. Ши-
фокорлар эса касалликка қарши моддий 
чоралар, зоҳирий сабаблар билан дард-
ларга малҳам бўлади. Агар уларнинг хиз-
матлари туфайли бир бемор шифо топса, 
номаи аъмолларига улкан ажру савоблар 
битилади. Аллоҳ таоло Қуръони каримда 
марҳамат қилади: 

 (“Мои-
да” сураси, 32-оят).

Муфассирлар ушбу оятдаги “тирилтир-
са” сўзини “ўлимдан сақлаб қолса”, деган-
лар. Имом Совий раҳматуллоҳи алайҳи 
“яшаб қолишига сабабчи бўлса”, дея таф-
сир қилганлар.

Демак, бугун беморларни даволаёт-
ган шифокорларимиз инсонларнинг 
ҳаётини сақлаб қолгандек улуғ савобга 
эришяпти. Шарафли касб эгалари фао-
лияти давомида бир неча инсонларни 
оёққа турғазиб, ҳадсиз-ҳисобсиз ажрни 
қўлга киритаётганини бир тасаввур қи-
либ  кўринг!

Экин экиб, ризқирўз  
талаб этинг!

Шу йилнинг 8 апрель куни Президен-
тимиз раислигида ўтказилган йиғилиш-
да бу йилги мураккаб вазиятни ҳисобга 
олиб, барча томорқаларда 2-3 марта 
экин экиш ва қўшимча ҳосил олиш би-
ринчи даражали вазифа экани таъкид-
ланди. Албатта, бу ҳозир энг тўғри йўл 
ҳисобланади. Зеро, бугунги оғир дам-
ларда аҳоли рўзғорининг бутлигига ҳар 
бир оиланинг томорқасидаги мавжуд им-
кониятлардан фойдаланмай туриб эри-
шиш мушкул.

Шу маънода, пандемия туфайли 
юртимизда эълон қилинган карантин 
вақтида аҳолининг озиқ-овқат маҳсу-
лотларига бўлган бирламчи талабини 
қондириш кўп жиҳатдан томорқалардан 
оқилона фойдаланишимизга боғлиқ. 
Давлатимиз раҳбари ўз нутқида: “Ҳо-
зирги синовли даврда томорқа ерла-
рига экин экмаслик, қаровсиз ташлаб 
қўйиш юртга ва ерга нисбатан хиёнат 
деб баҳоланиши керак”, деб қатъий 
 таъкидлади.

Ҳаммамиз яхши тушунамиз,

 “Ерни боқсанг, ер ҳам 
сени боқади”, деган 
мақол бежиз айтилмаган. 
Соҳада катта натижага 
эришмоқчи бўлсак, 
биринчи навбатда, ризқ-
рўзимиз манбаи бўлган 
ерни боқишимиз керак. 
Мутафаккир Алишер 
Навоий бобомиз: “Олам 
аҳлининг тўқлиги, 
қувончи, аввало, ерга уруғ 
сочиб, бебаҳо ноз-неъмат 
етиштирадиган фидойи 
инсонлар меҳнатидандир”, 
деб миришкор деҳқонлар 
хизматига жуда катта баҳо 
берган.

Айни кунларда кўпчилигимиз вақтимиз-
ни оила даврасида ўтказяпмиз. Бу каран-
тин қоидаларига риоя қилиш билан бирга, 
хонадонимиздаги мавжуд томорқада иш-
лаш учун ҳам яхши имконият. Агар ҳар бир 
хонадонда рўзғор учун зарур бўлган қиш-
лоқ хўжалиги маҳсулотлари етиштирилса, 
аввало, келгусида бу маҳсулотларга бўл-
ган эҳтиёжни қондириш, бозорларда нарх-
наво асоссиз ошиб кетишининг олдини 
олишда муҳим омил ҳисобланади. Демак, 
баҳорнинг ҳар бир кунини ғанимат билиб, 
экин-тикин ишларини тезроқ якунига етка-
зайлик. Ҳар бир қарич унумдор ерни қад-
рига етайлик.

Муборак динимиз экин-тикин ишла-
рига тарғиб қилади. Бу ҳақида Ҳазрат 
пайғамбаримиз соллаллоҳу алайҳи ва-
салламдан жуда кўплаб ҳадислар келган. 
Жобир розияллоҳу анҳудан ривоят қили-
нади. Расулуллоҳ соллаллоҳу алайҳи ва-
саллам: 

 
 

 дедилар (Имом Доримий 
ривояти).

Яна бир ҳадиси шарифда бундай де-
йилган. Жобир розияллоҳу анҳудан ривоят 
қилинади. Набий соллаллоҳу алайҳи ва-
саллам: “Ким Аллоҳга ишониб, савоб умид 
қилган ҳолда қаровсиз ерни обод қилса, 
унга ёрдам ва барака бериш Аллоҳга ло-
зим бўлди”, дедилар (Имом Байҳақий ва 
Имом Табароний ривоятлари). Ҳадисдаги 
“Аллоҳга лозим бўлди”, деган жумла маз-
кур бандага Аллоҳнинг фазл-карами бўл-
ди, деганидир.

Саҳобалардан бир қанчалари экин экиш 
билан шуғулланган. Абу Ҳурайра розиял-
лоҳу анҳу саҳобалар орасида зоҳидлардан 
бўлса-да, деҳқончилик қилар эди. Саъд 
ибн Абу Ваққос розияллоҳу анҳу мўл ҳо-
сил олиш учун ўз ерига ўғит билан ишлов 
берар эди. Зеро, Муҳаммад соллаллоҳу 
алайҳи васаллам муборак ҳадисларида: 

 деган эдилар 
(Имом Табароний ривояти).

Бошқа бир ҳадиси шарифда эса: 
 

 дейилган.
Ривоят қилинишича, саҳоба  Хузайма 

ибн Собитнинг бўш ери бор эди. Умар 
ибн Хаттоб розияллоҳу анҳу у киши-
нинг ёнига келиб: “Эй Хузайма! Мана бу 
ерингизга кўчат экиб қўйинг”, дедилар. 
Шунда Хузайма: “Мен кексайиб қолдим, 
умрим ҳам оз қолди”, дедилар. Шунда 
Умар ибн Хаттоб розияллоҳу анҳу: “Йўқ, 
ундай деманг, бўш турган бу ерингизга, 
албатта, кўчат экинг”, деб ўзлари бирга 
ўша ерга кўчат экдилар.

Одам алайҳиссалом жаннатдан Ер юзи-
га туширилганида, Жаброил алайҳисса-
лом буғдой олиб келиб, ерга экишни бую-
ради. Одам алайҳиссалом буғдойни ерга 
эккан, суғорган ва ҳосилни йиғиштириб 
олган. 

Набий соллаллоҳу алайҳи васаллам: 
 

 
 

 дедилар.
Ҳазрати пайғамбаримиз умматларини 

кўчат, экин экишга шу даражада тарғиб қил-
диларки, ҳатто қиёмат қоим бўлиш арафа-
сида бўлсаям, имкон қилолса, кўчатни экиб 
қолишга буюрдилар:  

 

 
 деганлар.

Демак, ҳар бир қарич ердан унумли 
фойдалансак, ўзимизга, рўзғоримизга ке-
ракли экинларни эксак, астойдил меҳнат 
қилсак, давлатимизга камарбаста бўлиб, 
оғир кунлардан Қодир Эгамнинг марҳама-
ти ила осонлик билан ўтиб оламиз.

Парвардигордан ушбу касалликни тез-
да бартараф этишини ҳамда юртимизга 
қут-барака, ҳосилларимизга мўл-кўллик, 
дастурхонимизга тўкин-сочинликни насиби 
рўз айлашини сўраймиз.

Бошланиши 1-бетда

Нуқтаи назар

Сайёрамизнинг 
келажак тараққиёти 
табиий мувозанатга 
боғлиқ

Ҳозирги кунда дунё олимлари бу муаммонинг 
сабаби сифатида турли фикр-мулоҳазаларни ил-
гари сурмоқда. Бу офатни биологик қурол дегув-
чилар ҳам бўлди. Қарийб эллик йиллик иш тажри-
басига эга эпидемиолог мутахассис сифатида бу 
масалада менинг ҳам ўз фикрим бор. Агар табиат 
қонуниятига назар солсак, коронавируслар асли-
да ҳайвонларда учрайдиган вирус ҳисобланади. 
Бироқ кейинги пайтларда уларнинг яшаш ҳудудла-
рига инсон таъсири кучайиб кетгани натижасида 
табиий мувозанат бузилиб боряпти. Натижаси эса 
аён: ҳайвонларда учрайдиган вирус одамзодга ҳам 
йўлиқди, йўлиққанда ҳам таниб бўлмайдиган дара-
жада янгиланиб, бутун дунёни қамраб олди. 

Шундай вазиятда ҳам айрим олимлар ва му-
тахассислар табиатнинг бу қонуниятидан тўғри 
хулоса чиқармади. Қайсидир давлатларда ўз вақ-
тида эпидемиологик вазият назоратга олинмади, 
касаллик тарқалишига қарши етарли чоралар кў-
рилмади. Ҳатто баъзи мутахассислар бу вирус 
бир марта юққан одамда иммунитет ҳосил бўлади 
ва бошқа зарар етказмайди, деган фикрларни ҳам 
тарғиб қилди. Аммо бугунги вазият бу фикрлар 
ҳақиқатан йироқ эканини кўрсатмоқда. Хорижий 
экспертларнинг билдиришича, турли давлатларда 
коронавируснинг штаммлари бир-биридан фарқ 
қиляпти. Масалан, АҚШда қайд этилаётган штамм 
Франция ва Италиядаги штаммдан тубдан фарқ 
қилади. Хитойда эпидемия келтириб чиқарган ко-
ронавирус инфекцияси штамми эса АҚШ ва Евро-
па давлатларида учраётган туридан эмас.         

Бундан англашиладики, 

бугунги глобаллашган дунёда 
сайёрамизнинг қайсидир 
бурчида эпидемиологик вазият 
беқарорлашса, бу менга дахл 
қилмайди, деб четда туриб 
бўлмайди. Эндиликда бутун 
инсоният ҳаёт давомийлиги учун  
баҳамжиҳат бўлиб, бир мушт 
бўлиб курашмоғи замон талабига 
айланмоқда.  

Шу маънода, Президентимиз томонидан пан-
демияга қарши курашиш борасида юритилаётган 
оқилона сиёсат бугунги эпидемиологик мураккаб 
вазиятда нафақат халқимизнинг саломатлигини 
муҳофазалаш, балки бутун сайёрамизда ҳаёт да-
вомийлигини таъминлашда  муҳим аҳамият касб 
этади. Дунёда коронавирус бўйича вазият мурак-
каблашган илк кунлардаёқ, юртимизга касаллик-
нинг кириб келиши ва тарқалишига қарши кескин 
чора-тадбирлар кўрилди. Инфекция юртимизда 
қайд этилиши билан чора-тадбирлар янада кучай-
тирилди. Аҳолини бу касалликдан ҳимоялаш мақ-
садида барча имкониятлар ишга солинмоқда.

Бугунги оғир курашда улкан жасорат ва фидо-
йилик кўрсатаётган  тиббиёт ва санитария-эпиде-
миология хизмати ходимларини қўллаб-қувватлаш 
ва ҳимоялашга ҳам алоҳида эътибор қаратилмоқ-
да. Аввало, тиббиёт ходимларини махсус ҳимоя 
кийимлари билан таъминлаш, жаҳондаги етакчи 
мутахассислар билан ўзаро онлайн тажриба ал-
машиш учун имконият яратиш, хориждаги етакчи 
экспертларни маслаҳатчи сифатида тиббиёт хо-
димларимизга кўмакка жалб этиш, қолаверса, бу 
йўналишда фаолият юритаётган тиббиёт ходимла-
рини муносиб рағбатлантириш каби зарур ишлар 
қисқа муддатда йўлга қўйилди. 

Ана шундай имкониятлар туфайли шифокорла-
римиз муҳим натижага эришмоқда. Мамлакатимиз-
да коронавирус инфекциясидан ўлим кўрсаткичи 
жуда паст, аксинча, тузалаётганлар сони эса кун 
сайин кўпайиб бормоқда. Тиббиётимизнинг бун-
дай муҳим ютуғини дунёнинг етакчи экспертлари  
эъти роф этаётгани барчамизга юксак фахр-ифти-
хор бахш этади. 

Бугун бутун дунё ҳайрат 
билан кузатаётган яна бир 
муҳим янгилик — қисқа 
муддатда мамлакатимизда 
замонавий юқумли касалликлар 
шифохоналари ва карантин 
ҳудудлари барпо этилаётганидир. 

Бугун дунё аҳли, барча давлатлар, 
халқлар ва элатлар бошқа барча  
ҳаётий масалаларни бир четга суриб 
қўйиб, коронавирус деб аталмиш кўзга 
кўринмас “ёв” билан олишмоқда. 
Аслида коронавирус атамаси илм-
фанда янгилик эмас. Илгари ҳам унинг 
бир неча турлари Хитойда тарқалиб, 
муайян даражада эпидемиологик 
муаммо келтириб чиқарган. Аммо бу 
галгиси аввалгиларига ўхшамайди. У 
мутацияга учраб, янгиланиб, бир неча 
баробар кучайиб, инсоният бошига 
бало ёғдирмоқда. 

Хайрулла МУСТАФОЕВ, 
Соғлиқни сақлаш вазирлигига қарашли 
Вирусология илмий-текшириш институти 
илмий ходими, тиббиёт фанлари доктори, 
профессор

Албатта, бунинг замирида 
Президентимизнинг тиббиёт 
ривожига қаратаётган доимий 
эътибори, бугунги мураккаб 
вазиятга қарамай, инсон 
саломатлиги ҳамма нарсадан устун 
қўйилиб, тиббий-ижтимоий соҳа 
учун барча ресурслар сафарбар 
этилаётгани самарасидир.

Насиб этса, яқин кунларда бу бало бошимиздан 
кўтарилади. Ҳаётимиз яна изга тушади. Бироқ ке-
лажак режаларини тузишда бугунги оғир синовли 
кунлардан олган сабоқларни эсдан чиқармаслик 
керак. 

Жумладан, санитария-эпидемиология хизмати 
ва илм-фани бу йўналишда, энг аввало, нафа-
қат юртимиздаги, балки бутун дунёдаги вазиятни 
доимий ўрганиб бориши лозим. Сайёрамизнинг 
қайсидир бурчагида бирор янги юқумли касаллик 
аниқланса, дарҳол уни ўрганишга киришиш керак. 
Зеро, бугун дунёнинг боши билан охири бир қадам 
бўлиб қолди. Ўзга юртларда бирор эпидемиологик 
муаммо юзага келса, у бизгача етиб келмайди, деб 
хотиржам ўтириб бўлмайди. 

Қолаверса, охирги йилларда илмий тадқиқот-
лар жараёнида аниқланган баъзи хавфли юқумли 
касалликлар қайта-қайта такрорланмоқда. Маса-
лан, геморрагик иситма, эбола вируси кабилар ин-
сониятга жиддий зарар етказмоқда. Шундай экан, 
илмий тадқиқотларни ташкил этишда ҳудудий 
муаммолар билан чекланмай, масалага глобал 
ёндашув бугунги куннинг муҳим талаби.

Шу жиҳатдан қараганда, Президентимизнинг 
жорий йил 7 апрелдаги “Тиббий-санитария соҳаси-
да кадрлар тайёрлаш ва узлуксиз касбий ривож-
лантиришнинг мутлақо янги тизимини жорий этиш 
чора-тадбирлари тўғрисида”ги қарори айни муд-
дао бўлди. Унда тиббиёт, санитария-эпидемиоло-
гия соҳасида малакали мустахассислар тайёрлаш, 
илмий-амалий ишларни янги босқичга кўтариш би-
лан боғлиқ муҳим вазифалар белгиланди.

Ушбу чора-тадбирлар амалга оширилиши нати-
жасида келгусида илм-фанимиз ва тиббиётимиз 
янада юксалади, тиббий-профилактика ва эпи-
демиологик назорат ишлари халқаро андозалар 
даражасига кўтарилади. Бу, аввало, юртимизда, 
қолаверса, бутун дунёда глобал тиббий-ижтимоий 
муаммоларнинг олдини олиш ва барқарор ривож-
ланишга хизмат қилади. 

Ана шундай эзгу ишларга муносиб улуш қў-
шиш ҳар биримизнинг вазифамиздир. Хусусан, 
ўзим ҳам билим ва тажрибамни ёшларга ўргатиш, 
илм-фанимиз ва санитария-эпидемиология хизма-
тининг эртанги истиқболини белгилайдиган мала-
кали кадрлар тайёрлашга ҳисса қўшишга ҳамиша 
тайёрман.  

Сўзим охирида халқимизга, ёшларимизга айтар 
гапим бор. Қадрли ҳамюртлар, ҳозирги синовли 
кунлар барчамизнинг сабр-тоқатимизни, ирода-
мизни, қолаверса, тиббий-санитария маданияти-
мизни ҳам синовдан ўтказмоқда. Шундай вазиятда 
давлатимиз томонидан қўлланилаётган карантин 
чоралари ва санитар чекловларга тўла риоя қи-
лиш ҳар биримизнинг фуқаролик бурчимиздир. 
Зеро, бу чоралар пандемияга қарши курашнинг энг 
муҳим самарали усули ҳисобланади. 

Президентимизнинг 
жорий йил 
7 апрелдаги “Тиббий-
санитария соҳасида 
кадрлар тайёрлаш 
ва узлуксиз касбий 
ривожлантиришнинг 
мутлақо янги 
тизимини жорий этиш 
чора-тадбирлари 
тўғрисида”ги қарори 
айни муддао бўлди.

Кун ҳикмати



Озиқ-овқат хавфсизлиги

Бугунги кун ва тарих сабоқлари

Самарадор чоралар Янги хизмат ва  малакали кадрлар

Фермерлар илмий салоҳияти оширилади

Хўш, ўсимликларни ҳимоя қилишга 
қишлоқ хўжалиги маҳсулотлари ишлаб 
чиқарувчилари, фермер, деҳқон ва то-
морқа хўжаликлари раҳбарлари жиддий 
эътибор беряпти, дея оламизми? Олим-
лар ва мутахассисларнинг бу борада бе-
раётган тавсиялари амалиётда неча фоиз 
бажариляпти? Дейлик, бир фермер тав-
сияларга итоат этиб, ҳимоя  усулларини 

Бугунги таҳликали давр — коронавирус пандемияси шароитида мамлакатимизда озиқ-овқат 
хавфсизлигини таъминлаш вазифасини давлат ўз зиммасига олиб, муваффақиятли амалга 
ошириб келмоқда. Мамлакатимиз раҳбари раислигида  10 апрель куни қишлоқ хўжалигини 
ривожлантириш масалаларига бағишлаб ўтказилган видеоселектор йиғилишида ҳар 
бир вилоят ва туман учун илмий асосланган тавсиялар ишлаб чиқилиб, уларга мувофиқ 
агротехник тадбирларнинг тўғри йўлга қўйилишини ташкил этиш муҳимлиги қайд этилди. 
Ғаллани озиқлантириш, занг касаллиги, зараркунанда ва бегона ўтларга қарши кимёвий 
ишлов бериш каби масалаларга ҳам алоҳида тўхталиб ўтилди.

Ботир СУЛАЙМОНОВ,
Тошкент давлат аграр университети ректори, академик

БМТнинг Озиқ-овқат ва қишлоқ хўжали-
ги ташкилоти (ФАО) маълумотларига кўра, 
инсон озиқ-овқатининг 80 фоизини ўсимлик 
маҳсулотлари ташкил этади ва  жаҳон бўйича 
унинг бир йиллик савдо айланмаси 1,1 трил-
лион долларга тенг.

 ФАО 2020 йилни “Ўсимликлар саломат-
лигини асраш халқаро йили” деб эълон 
қилгани бежиз эмас. Қишлоқ хўжалигида 
ҳосилни сақловчи муҳим тизимга етарли 
эътибор берилмаса, ўсимликлар зарар-
кунанда ва касалликлар туфайли доимий 
ва ўта жиддий хавфга учрайди. ФАОнинг 
Ўсимликлар ҳимояси ва карантини халқаро 

Ўзбекистон Президентининг 2018 йил 28 март-
даги “Ўсимликлар карантини бўйича давлат хиз-
мати фаолияти самарадорлигини оширишда доир 
қўшимча чора- тадбирлар тўғрисида”ги қарори 
ўсимликларни ҳимоя қилиш соҳасида муҳим бўлган 
тадбирларни ташкил этиш, амалга оширишда туб 
бурилиш ясади. Дунё олимларининг бу борадаги 
узоқ йиллик тадқиқотлари натижалари етиштири-
лаётган экинлар ҳосилини сақлаб қолишда илмий-
амалий манба бўлиб хизмат қилмоқда. Бугунги 
кунга қадар яратилган агротехнологияларнинг бар-
часи ҳам ишлаб чиқариш амалиётига тўлиқ жорий 
этилмаган ёки улардан унумли фойдаланилмаяпти. 
Шу боис, мамлакатимиз озиқ-овқат хавфсизлигини 
таъминлашда ўсимликларни ҳимоя қилиш тизими-
нинг ривожи нафақат аҳоли саломатлиги, балки 
экспорт салоҳиятини оширишда ва ўзбек брендини 
мустаҳкамлашда муҳим ўрин тутади. 

Мамлакатимизда бу тизим фермер хўжаликла-
ри, агрокластерлар ва аҳоли томорқа эгаларига 
хизмат кўрсатиб, етиштирилаётган экинлар ҳосили-
ни сақлашда ўз ҳиссасини қўшиб келмоқда. Бу бо-
рада Тошкент давлат аграр университети олимла-
ри томонидан ишлаб чиқилган инновацион хизмат 
тури — Ўсимликлар клиникаси фаолияти республи-
канинг барча туманларида йўлга қўйилди. 

конвенцияси котибияти маълумотига кўра, 
зарарли организмларга ўз вақтида ҳеч қан-
дай чоралар қўлланилмаса, бу ҳолат ачи-
нарли ва тиклаш мушкул бўлган оқибат-
ларга олиб келиши мумкин. Бугунги кунда 
зараркунандалар ва касалликлар туфайли 
20 дан 40 фоизгача ҳосил йўқотилиб, пулга 
чаққанда йилига 220 миллиард долларни 
ташкил этади. 

Зарарли организмларнинг глобалла-
шиб, бир қитъадан бошқасига тарқалишига 
ўсимлик маҳсулотлари, яъни уруғлар, кў-
чатлар, мевалар ва бошқа омиллар сабаб 
бўлган. Юқумли касалликларни, асосан, 

вируслар, фитоплазмалар, бактерия ва 
замбуруғлар келтириб чиқаради. Уларнинг 
зиёнига тарихда кўп бора гувоҳ бўлинган. 
Масалан, 1942-1943 йилларда Жанубий 
Осиёнинг шимоли-шарқий қисмида асосий 
озуқа бўлган шолининг гельминтоспориоз 
касаллиги тарқалиб, “Бенгалия очарчили-
ги”ни юзага келтирган ва натижада кўплаб 
инсонлар ёстиғини қуритган. Бундан таш-
қари, яқин ўтмишда тарқалган буғдойнинг 
поя занги қўзғатувчисининг янги рассаси 
— Ug99 Африканинг Уганда давлатида 
пайдо бўлиб, 50 фоиздан 100 фоизгача 
буғдойзорларни зарарлаган. Кейинчалик 
у Кения, Эфиопия, Танзания, Мозамбик, 
ЖАР, Эритрея ва Зимбабведа экинларга 
катта зарар келтирган.

 Президентимизнинг 2018 йил 19-20 
январь кунлари Сурхондарё вилоятига 
ташрифи давомида Ўсимликлар клиника-
си хизматини барча туманларда кенг жо-
рий этиш бўйича топшириғи ва Вазирлар 
Маҳкамасининг 2018 йил 15 сентябрдаги 
“Ўсимликлар клиникалари фаолиятини 
ташкил этиш чора-тадбирлари тўғри-
сида”ги қарори тизим фаолиятини янги 
босқичга олиб чиқишда ҳуқуқий таянч ва-
зифасини ўтамоқда. Ҳозир Ўсимликлар 
клиникалари сони 145 тадан ортиқ бўлиб, 
уларнинг нафақат ўсимликларни ҳимоя 
қилиш, балки аҳолига уруғчилик, кўчат 
етиштириш, ўғитлаш, юқори ҳосил етиш-
тириш ва бошқа инновацион технология-
ларни жорий этиш билан ҳам шуғуллани-
ши режалаштирилмоқда. 

Республикамиз учун бошоқли дон 
экинларининг занг ва қоракуя касаллик-
лари, мевали дарахтларнинг бактериал 
куйиш ва монилиоз, кластоспориоз, пар-
ша, ун шудринг, сабзавот экинларининг 
фузариоз, альтернариоз, барча қишлоқ 
хўжалиги экинларининг вируслари ва фи-
топлазмалари иқтисодий хавфи юқори 
бўлган ўсимлик касалликлари турларига 
киради. Экологик муаммолар вужудга ке-
лиши натижасида қишлоқ хўжалиги экин-
ларида бир қатор касалликларнинг авж 
олиши кузатилмоқда. Уларни олдиндан 
аниқлаб, профилактик чоралар кўриш эса 
етиштирилаётган ҳосилни 90-95 фоизга-
ча сақлаб қолиш имконини беради. 

Президентимизнинг 2019 йил 19 ав-
густдаги “Тошкент давлат аграр универ-
ситети фаолиятини янада такомиллаш-
тириш чора-тадбирлари тўғрисида”ги 
қарорида аграр соҳадаги кадрлар сифа-

тини ошириш ва уларни рақобатбардош 
қилиб тайёрлаш бўйича қатор вазифалар 
белгиланди. Университетда 

“Ўсимликларни ҳимоя 
қилиш” (асосий экин турлари 
бўйича) ҳамда “Ўсимликлар 
ва қишлоқ хўжалиги 
маҳсулотлари карантини” 
таълим йўналишлари 
такомиллаштирилган ҳолда 
янгидан ташкил этилиши 
ва ушбу йўналишларга 
талабаларни қабул қилиш 
квотаси икки баробар 
оширилиши малакали, 
рақобатбардош кадрлар 
етиштириш, мавжуд 
муаммоларни ҳал этишда 
таянч вазифасини бажаради.

тўлиқ қўллаяпти. Унинг ёнидаги фермер-
лар-чи? Афсуски, йўқ!

Натижада тавсияларни амалга ошир-
ган фермер ҳам кутилган натижани олол-
май, ишлов бермаганларга нисбатан кўп-
роқ иқтисодий зарар кўриб, ҳафсаласи 
пир бўлади. Оқибатда шу ҳудудни кейинги 
ёки ундан кейинги йили ёппасига касал-
лик, зараркунанда, ҳашаротлар босиб, 
ҳосил нобуд бўлгандагина одамларнинг 
кўзи очилиб, бирлашиб кураш йўллари-
ни излай бошлайдилар. Қачонки, улар 
илмий мутахассисларнинг кўрсатма, тав-
сияларига тўлиқ риоя қилинган ҳолдагина 
офатни енгадилар. Бундай ҳолат тарихда 
жуда кўп маротаба қайд этилган. 

Мамлакатимиз бўйича кўп йиллик 
қимматли тажрибани ёдга олсак. Олтиа-
риқлик миришкорлар ҳақида гап кетган-
да, фақат юртдошларимиз эмас, балки 
 Россия, Европа, Осиё давлатлари фу-
қаролари ҳам олтиндек товланган узум 
бошларини кўз олдига келтиради. Ҳозир-
ги даврда бу ерда йил давомида ишкомда 
янги узиладиган узум бор. Йилнинг оғир 

ёки яхши келишини баҳона қилмай, мут-
тасил равишда мўл ва сифатли ҳосил 
олишга эришадилар. 

Бунинг асосий сабаби — жами узум 
етиштирувчилар бир жамоадек бирлашиб, 
бир-бири билан тажриба алмашади. Ўсим-
ликлар ҳимояси бутун ҳудуд бўйича ўтка-
зилиб, бирорта хўжалик четда қолмайди. 
Ҳозирги даврда ушбу вазифани Ўсимлик-
лар клиникаси ўз зиммасига олиб, ҳосил-
дорлик янада мўл бўлишига, экспорт ҳаж-
мини орттиришга хизмат қилмоқда. 

Бизнинг асосий 
мақсадимиз шу каби 
тажриба мактабларини 
республикамизнинг 
барча ҳудудларида асосий 
экин турлари бўйича 
ташкил этиш, фермер, 
деҳқонларимизнинг илмий 
салоҳиятини ошириш ҳамда 
юртимиз фаровонлигини 
мустаҳкамлашдир.

Инновация

Ҳозир Ўсимликлар клиникалари сони 145 тадан ортиқ бўлиб, 
уларнинг нафақат ўсимликларни ҳимоя қилиш, балки аҳолига уруғчилик, кўчат етиштириш, 

ўғитлаш, юқори ҳосил етиштириш ва бошқа инновацион технологияларни жорий этиш билан 
ҳам шуғулланиши режалаштирилмоқда. 

Сунъий вентиляция 
аппаратини 

ишлаб чиқариш 
маҳаллийлаштирилади

Янги дастур 
ниқобсиз юрган 

қоидабузарларни 
аниқлайди 

Сабаби орамизда жорий этилган карантин 
талабларига тўла риоя қилмаётган, айниқса, 
ниқобда юриш қоидаларини бузаётган юрт-
дошларимиз учраб турибди. Тошкент ахборот 
технологиялари университетининг бир гуруҳ 
изланувчилари ҳуқуқни муҳофаза қилиш ор-
ганлари, ишлаб чиқариш фаолиятини давом 
эттираётган корхона ва ташкилотларга ёрдам 
бериш мақсадида карантин пайтида ниқоб-
сиз юрган қоидабузарларни аниқлаш имко-
нини берадиган махсус дастур ишлаб чиқди.  

Янги дастур университет илмий ходимла-
рининг шу йўлдаги изланишлари маҳсули. 
Кўчага чиққан ҳамманинг тиббий ниқоб тақ-
қан-тақмаганини назорат қилиш машаққатли 
юмуш. Айримлар ниқобни иягига тушириб 
юрган ҳолатлар ҳам учрайди. Улар жарима-
га тортиладиган бўлса, ниқобим бор эди, деб 
эътироз билдириши мумкин. Янги дастур ни-
қобсиз ҳолатни бир неча марта суратга ола-
ди, камеранинг далилларини рад этиб бўл-
майди. Дастур ёрдамида жавобгарликнинг 
муқаррарлиги, назоратнинг кучлилиги, уни 
четлаб ўтиб бўлмаслиги қатъий интизомни 
таъминлайди.

Дастур бир пайтлар йўл ҳаракати қоида-
ларини бузиб, камерага тушган машина ҳай-
довчилари жарима тўлай-тўлай, секин-аста 
мавжуд тартибга кўникканидек, кўчага чиқ-
қан ҳар бир фуқарони карантин қоидаларига 

Вируснинг оғир кечадиган ҳолатларида 
беморнинг нафас олиши қийинлашади. Унга 
вақтида ЎСВ уланмаса, касалнинг умри поё-
нига етиши мумкин. Шу сабабли бутун дунё 
пандемия билан курашаётган мураккаб ва-
зиятда ривожланган давлатларда ҳам бу ап-
паратга эҳтиёж ортмоқда.

Ишлаб чиқаришни маҳаллийлаштириш-
нинг биринчи босқичида 3 миллион АҚШ 
доллари миқдорида инвестиция киритиш ва 
30 та иш ўрни яратиш кўзда тутилган. Иккин-
чи босқичда эса 6 миллион АҚШ доллари-
гача инвестиция киритиш ва 100 тагача иш 
ўрни очилиши кутилмоқда.

— Ўпканинг сунъий вентиляцияси аппа-
ратлари ҳозир жаҳоннинг 12 та мамлакати-
да ишлаб чиқарилади, — дейди “Chirana+” 
компанияси бош директори Василий Шимко. 
— “Chirana+” дунёда шу йўналишда ишловчи 
энг машҳур олтита бренддан бири саналади. 
Аппаратларимиз бошқа компаниялар модел-
ларидан фарқли равишда бир эмас, уч бос-
қичли вентиляцияни амалга оширади. Бун-
дай аппаратлар ишлаб чиқарувчи заводнинг 
Ўзбекистонда барпо этилиши давлатнинг 
тиббий хавфсизлигини таъминлайди.

Коронавирус туфайли мамлакатдаги мав-
жуд вазиятда беморлар учун ЎСВ аппарат-
лари ва шахсий ҳимоя воситаларига бўлган 
эҳтиёжни ҳисобга олган ҳолда, мазкур лойи-
ҳа доирасида Ўзбекистонга 1000 дона нафас 

Мамлакатимиздаги 
ҳар бир соҳа вакили 
эпидемиологик вазиятни 
барқарорлаштириш, 
коронавирус тарқалишининг 
олдини олишга ҳисса 
қўшишни, бу йўлда 
астойдил меҳнат қилаётган 
шифокорлар, ҳуқуқни 
муҳофаза қилиш органлари 
ходимларига кўмак беришни 
истайди.

Санобар ЖУМАНОВА

оғишмай  амал  қилишга  ўр гатади .
— Бу дастур биометрик аудентификация-

лаш (юз тасвиридан шахсни таниб олиш) 
дастурининг бир қисми ҳисобланади, — 
дейди лойиҳа муаллифи, Тошкент ахборот 
технологиялари университети докторанти 
Зариф Қодиров. — Мақсадимиз жамоат жой-
ларида ниқоб тақмай юрган фуқароларни 
камералар ёрдамида аниқлаб, юртимизда 
вирус тарқалишининг олдини олишдир. 

Дастур ишлаши учун камида 
300 метр масофадаги 
объектни аниқлай оладиган 
камералар керак. Улар шахсни 
расмга олиб, базага юборади. 
Базадан расмга олинган 
фуқаронинг маълумотлари 
чиқади. Ҳозир озиқ-овқат 
маҳсулотлари ишлаб 
чиқарувчи бир корхона 
дастурдан фойдаланмоқда. 
Уни бепул ўрнатиб берганмиз.

Дастурнинг яна бир муҳим томони, ни-
қобсиз юрган одам кўринса, товушли сигнал 
беради. Бу ҳам тиббий ниқобсизларни огоҳ-
лантириш, барчани сергакликка чорлашда 
муҳим аҳамиятга эга. 

Мамлакатимизда илк бор Инновацион ривожланиш вазирлиги томонидан 
Словакиянинг “Chirana+” компанияси ва россиялик ҳамкорлар билан 
биргаликда ўпканинг сунъий вентиляцияси (ЎСВ) аппаратларини ишлаб 
чиқариш бўйича технологиялар трансфери амалга оширилмоқда. Шу йилнинг 
май ойидан мазкур қурилмалар ишлаб чиқарила бошланади.

Соҳиба МУЛЛАЕВА,
“Янги Ўзбекистон” мухбири

олиш контури, 500 дона нам коллектор би-
лан нафас олиш контури ва бир марталик 
бактериал-вирусли 1000 дона фильтр фой-
даланиш учун беғараз топширилади.

— Айни пайтда  “CHIRANA ASIA” Слова-
кия – Россия – Ўзбекистон қўшма корхонаси 
ташкил этилиб, у “Ўзбекистонда ишлаб чи-
қарилган” ёрлиғи остида мамлакатда ягона 
юқори технологик тиббий ускуналар ишлаб 
чиқаради, — деди Инновацион ривожла-
ниш вазирлигининг илмий ишланмалар ва 
технологияларни тижоратлаштириш ҳам-
да трансфер қилиш бошқармаси бошлиғи 
Жамолиддин Бобохонов. — Бундай жараён 
Марказий Осиёда биринчи бор бизнинг мам-
лакатда йўлга қўйилаётгани тиббиёт саноа-
тида импорт ўрнини босувчи маҳсулот иш-
лаб чиқариш жараёнини жадаллаштиради. 
Маҳсулотларни Тожикистон, Туркманистон, 
Қирғизистон ва Афғонистонга экспорт қилиш 
кўзда тутилмоқда. 

Бундан ташқари, эҳтиёт қисмлар ва хиз-
мат кўрсатиш маркази ишга туширилиб, 
ўпканинг сунъий вентиляцияси аппарати 
ва наркоз-нафас олиш қурилмалари учун 
мобиль ва замонавий сервис хизмати таш-
кил этилади. Анестезиология соҳаси бўйича 
юқори малакали хорижлик мутахассислар 
таклиф қилиниб, мазкур қурилмалардан 
фойдаланиш бўйича семинарлар ўтказиш 
режалаштирилган.

Сайёрамизнинг 
келажак тараққиёти 
табиий мувозанатга 
боғлиқ

“KOLORPAK” МЧЖ босмахонаси. Корхона манзили:
Тошкент шаҳри, Яшнобод тумани, Элбек кўчаси, 8-уй.
ЎзА якуни — 23:50 Топширилди — 00:18   1 2 3 4 5 6

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 1135. 
43642 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Босмахона телефони: (71) 230-27-76

Манзилимиз:  
100029, Тошкент шаҳри,

Матбуотчилар кўчаси, 32-уйДевонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15

Навбатчи муҳаррир: Нодир Маҳмудов
Мусаҳҳиҳ: Насиба Абдуллаева

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

МАЪНАВИЯТ
 Президентимиз, ҳукуматимиз ёрдамга муҳтож ҳеч бир фуқарони эътиборидан четда 
қолдирган эмас.  Ҳамма нарса бозору дўконларда бор. Куни кеча пенсиямизни Халқ 
банки ходимлари уйимизга олиб келиб берди. Поликлиника шифокорлари мунтазам 

равишда телефон орқали ҳолимиздан хабар олмоқда.

Қардошлик ришталари

Жорий йилнинг 9 апрель куни 
Президентимиз Шавкат Мирзиёев 
топшириғига  биноан, коронавирус 
тарқалишининг олдини олишда 
кўмаклашиш мақсадида қўшни ва 
биродар Тожикистон халқига инсон-
парварлик ёрдами  юборилди. То-
жикистон расмий доиралари, турли 
касб эгалари дўстлик ва яхши қўш-
ничиликка содиқ бўлган Ўзбекистон 
раҳбарияти ва халқига ўз миннат-
дорлигини билдириб, юборилган 
инсонпарварлик ёрдами барча со-
ҳаларда, айниқса, тиббиётда асқа-
тишини алоҳида таъкидлади.

Ўзбекистон гарчанд ўзи бу ба-
лои азим таъсирини бартараф 
этиш учун катта маблағ сарф-
лаётган бўлса-да, айнан бундай 
инсонпарварлик ёрдамини Хи-
той, Қирғизистон, Афғонистон ва 
Эронга ҳам жўнатган эди. Куни 
кеча Беларусга ҳам юборди. Дун-
ёдаги нохуш, ҳатто таҳликали 
вазият ва жараёнларни кузатиб 
бориб, беихтиёр буюк мутафаккир 
Шайх Саъдийнинг бундан  тахми-
нан 750 йил олдин айтган сўзлари 
ёдимга келди. Форс тилида ёзил-
ган шеърий сатрларнинг ўзбек ти-
лидаги мазмуни қуйидагича:

“Инсон фарзандлари бир-бири 
билан боғлиқ бўлиб, улар аслида 
бир гавҳардан  яратилган яго-
на вужуддир. Агар ҳаётда  ушбу 
тананинг бирор-бир аъзоси ка-
салланиб қолса, у бутун вужудга 
азоб беради, беқарор қилади”.

Мир Алишер Навоийнинг юксак 
инсоний ғоя ҳисобланган қуйи-
даги байтида ҳам  саховатпеша-
лик, меҳр-оқибатга даъват ифода 
этилган:

Кимки бир кўнгли бузуқнинг 
 хотирин шод айлагай,

Онча борким, Каъба вайрон 
ўлса обод айлагай.

Алишер Навоий ҳазратлари  
ҳаёти давомида минглаб қалби 
синиқ инсонлар хотирини шод 
қилганлари, мана асрларки, сахо-
ватпешалик тимсолига айланиб 
келмоқда. Ул зоти шариф  уруш 
сабабли Ҳирот аҳолисига  со-
линган қўшимча солиқ – 50 минг 
динорни ўз ёнидан тўлагани ёки  
Машҳад шаҳри аҳолиси моддий 
жиҳатдан қийналаётганини билиб, 
ўзининг Ҳаж сафари харажатла-
рини шу эзгу мақсадга сарфлага-
ни тарихчилар томонидан  ёзиб 
қолдирилган.

Шукрки, халқимизга хос бўл-
ган бундай фазилатлар кундалик 
ҳаётимизда  кўп учрамоқда. Пре-
зидентимиз, ҳукуматимиз ёрдамга 
муҳтож ҳеч бир фуқарони эъти-
боридан четда қолдирган эмас.  
Ҳамма нарса бозору дўконлар-
да бор. Куни кеча пенсиямизни 
Халқ банки ходимлари уйимизга 
олиб келиб берди. Поликлиника 
шифокорлари мунтазам равиш-
да телефон орқали ҳолимиздан 
хабар олмоқда. Фарзандларимиз 

БИЗ АЗИМ 
ЧИНОРНИНГ 

ҚУДРАТЛИ 
ШОХЛАРИМИЗ

Коронавирус туфайли амалга татбиқ этилган 
карантин тинчлик, фаровонлик, яхши 
кунларнинг қадрига етиб яшашимиз кераклиги 
ҳақида бизни яна бир бора огоҳлантирди. 
На илож, ҳар кун ҳам кўчамизда тўйлар, 
байрамлар бўлавермас экан-да. Лекин халқимиз, 
давлатимиз некбин: бу оғир кунларни, албатта, 
матонат билан енгамиз, иншооллоҳ!

Шоқаҳҳор САЛИМОВ, 
Республика тожик миллий-маданий 
маркази фаоли

учун  телеэкранлар орқали дарс-
лар  ташкил этилди.  Хуллас, ҳаёт 
кўп нарсани ўргатмоқда. Энг муҳими,  
мамлакат аҳолиси тартиб-интизомга, 
риоя қилиниши мажбурий  бўлган 
шарт-шароитларга  кўникди.  

Бугунги воқеликнинг яна бир 
жиҳатини таъкидлаш айни муд-
дао. Ўзбекистон — аҳолиси кўп 
миллатли мамлакат. Бугун ҳар 
доимгидек, турли халқ ва элат ва-
киллари аҳил бўлиб, мамлакати-
мизга келган бу балони енгмоқда. 
Зеро, вирус миллат ва дин танла-
майди. 

Фақат бирдамлик 
ва тотувлик бизни 
қутқаради. Муҳими, 
назаримда, 
одамларимиз 
бир-бирига янада 
самимийроқ, 
меҳрибонроқ 
бўлмоқда. Мана 
шу инсонлараро, 
миллатлараро  
самимийлик ва эзгу 
мақсадлар бизни 
ғалабага етаклайди.

 Иккинчи жаҳон уруши йилла-
рида инсонпарварликнинг юксак 
намунасини кўрсатган биргина 
Шомаҳмудовлар оиласи турмуши 
бизни кўп нарсага ўргатди. Мам-
лакат бўйлаб ажойиб лойиҳалар 
амалга татбиқ этилади. Ҳаётимиз-
нинг барча соҳалари изига туша-
ди, йўллар ва чегараларимиз яна 
очилади, Ўзбекистон яна турис-
тик имкониятларини тўлиқ ишга 
солади,  қон-қариндошларимиз 
борди-келдиси ҳам тикланади. 
Айтиш жоизки, ўтган 2019 йилда 
ҳар тўртинчи тожикистонлик Ўз-
бекистонга ташриф  буюрган экан.  
Асосийси, минтақа халқларида 
бир-бирларига талпиниш, дийдор-
лашиш  туйғуси ҳеч қачон сўнма-
ган ва сўнмайди ҳам. Мана шу туй-
ғу катта ва енгилмас куч. Зеро, биз  
азим чинор дарахтининг қудратли  
шохларимиз.

Ўзбекистон гарчанд 
ўзи бу балои азим 
таъсирини бартараф 
этиш учун катта маблағ 
сарфлаётган  
бўлса-да, айнан бундай 
инсонпарварлик 
ёрдамини Хитой, 
Қирғизистон, 
Афғонистон ва Эронга 
ҳам жўнатган эди. Куни 
кеча Беларусга ҳам 
юборди. 

Жумлаи жаҳон шундоқ ҳам урушлар, экологик инқи-
розлар, захира ва ресурслар тақчиллиги каби муаммою 
таҳликалар гирдобида қалқиб турган  дамларда инсоният 
бошига яна бир оғир синов тушди. Лекин бу гал бутун жа-
ҳон бирлашди. Ҳеч ким “Бизнинг манфаатларимизга мос 
эмас”, деб ўзини четга тортмади. Одамнинг ишонгиси кел-
майди баъзан. Тинч-омон кунларда бир-бирига тинмай чоҳ 
қазиб юрганлар гина-кудуратни унутди. Илло, бу урушда 
ғолиб томон бўлмайди. Душман битта, ёв аниқ. Унинг номи 
— коронавирус! 

Ҳамжиҳатлик 
ҳаводек зарур!

1945 йил 6 август. Америка авиацияси Япониянинг Хи-
росима шаҳрига атом бомбаси ташлади. Ўша онда бир 
йўла 80 минг киши вафот этди. Орадан уч кун ўтиб, яъни 
9 август куни Нагасаки шаҳри бомбардимон қилинди. Бу 
ерда қарийб 70 минг киши жон таслим қилди. 

 1986 йил  26 апрель. Чернобиль атом электр станция-
сидаги реактор портлаши 4000 кишини ҳаётдан олиб кетди.

2011 йил 11 март. Японияда юз берган 8,3 магнитудали 
кучли ер силкиниши оқибатида 20 минг киши ҳаёт билан 
видолашди...

Бугун ана шу ҳалокатларни чуқур қайғу билан эслар 
эканмиз, қайсидир мамлакат, қайсидир манзил номини 
тилга оламиз. Ҳатто жаҳон урушлари ҳам дунёнинг барча 
нуқталарида содир бўлган эмас. Лекин коронавирус ин-
фекцияси ер юзини тамомила забт этиб бораётир. Ҳозир-
гача бу хасталикка чалинганлар қарийб 2 миллион кишига 
етди. Вафот этганлар сони 120 мингга яқин. Бу — ҳозир 
биз даф қилишга уринаётган ҳалокат кўлами, офат миқё-
сини англатувчи бир далил. 

Албатта, инсон саломатлигидан қадрлироқ неъмат йўқ. 
Аммо бу тождор офат дунё иқтисодиётига ҳам катта зиён 
келтирмоқда. Мутахассисларнинг башорат қилишича, маз-
кур кўрсаткич 2 триллион доллардан кам бўлмайди. Бу 
ҳозирча. Аммо офат даф этилгунича бу рақам қай шаклда 
бўлиши  ёлғиз Яратганга аён. Энди ўзингиз ўйланг. Ушбу 
ўлат-ку, ҳадемай ер юзидан бутунлай йўқотилади. Бунга ҳеч 
қандай шак-шубҳа йўқ. Лекин қанчадан-қанча мамлакатлар, 
қанчадан-қанча корхонаю заводлар инқироз ёқасига келиб 
қолишини тасаввур этиб кўрайлик! Уларнинг яна аввалги-
дек қаддини тиклаб олиши учун қанча вақт зарур бўлади?

Демак, бугун биз, онгли мавжудот ва айни дамда ожиз 
бандалардан талаб этиладиган нарса битта — ҲАМЖИ-
ҲАТЛИК!

Ҳамжиҳат бўлсак, ардоқли устозимиз Абдулла Орипов 
айтганидек, муроду мақсадга етамиз. Яъни:

Матлаб бир бўлмаса — жам бўлмагаймиз,
Жам бўлсак — бошимиз хам бўлмагаймиз.
Жам қилсак инсофу диёнатни ҳам,
Дунёда ҳеч кимдан кам бўлмагаймиз.

Уйингиздан илон чиққанми?
Шукрки, касалликнинг номи фанга маълум. Унга таш-

хис қўйиш кўникмасига ҳам эгамиз. Коронавирусга қар-
ши вакцина ҳали яратилмаган бўлса-да, уни юқтириб 
олмаслик чоралари ҳақида етарлича тушунчамиз бор. 
Шу сабабли мутасадди ва мутахассислар одамлардан 
фақат бир нарсани сўрамоқда: уйда қолиш ҳамда шах-
сий гигиена қоидаларига қатъий амал қилишни! Лекин 
шуни ҳам уддалай олмаяпмиз баъзида. Мана, мамла-
катимизда карантин қоидаларини бузган шахслар сони 
вирусга чалинганлар миқдоридан қарийб 100 баробар 
кўпайганлигини қандай изоҳлаш мумкин?! Инсофни, 
аввало, ҳар кимнинг ўзига берсин. Наҳотки, бундай, ўз-
бошимчалик, олифтагарчилик билан нафақат ўзимиз, 
яқинларимиз, балки бутун инсоният тақдирига хавф со-
лаётганимизни англаш учун катта ақл-фаросат талаб 
этилса?! 

Хўш, бу нимадан далолат?
Гап шундаки, янги дунё, шу жумладан, онгу тафаккури-

миз бу офатга тайёр эмас эди. Пандемия мисолида яна бир 
ҳақиқат ошкор бўлиб қолди: инсониятнинг асосий қисми 
кўча ҳаётига ўрганиб ва боғланиб қолган экан. Уйга фақат 
ётадиган жой сифатида қарашга одатланаётган эканмиз. 
Бир пайтлар ривожланган давлатларда фақат кўча-кўй-
да таомланадиганларни кўрганимизда ё эшитганимизда 
ажабланган бўлсак, энди бу одат ўзимизнинг ҳаёт тарзи-
мизга ҳам айланиб бораётир. Ҳафталаб хонадонида қозон 

 қайнатмайдиган, ресторанма-ресторан, кафема-кафе юра-
диган янги бир тоифа, қатлам шакллангани ҳам бор гап. 

Шиддат билан тарқалаётган вирус эса уларни уйда 
ўтиришга мажбур этди. Мазкур тоифага мансуб одамлар 
буни гўё қамоқ сингари жазо деб қабул қилди. Оқибатда 
одам боласи мазкур ҳолатга онг остида адолатсизлик, деб 
қарай бошлади. Ички исён уйғонди вужудида. Шу ўринда 
кексаларимизнинг кўчадан бери келмайдиганларга қарата 
айтадиган жайдари бир танбеҳи ёдга тушади: “Нима, уйин-
гиздан илон чиққанми?”

Бирлашган Миллатлар Ташкилоти Бош котиби Антониу 
Гутерришнинг қайд этишича, карантин билан боғлиқ қатъ-
ий қоида ва талабларнинг жорий этилиши дунёда оилавий 
зиддиятлар ва жанжалларнинг кучайишига олиб келаётган 
экан. Бунинг илдизи қаерда?

Дунё олимлари яна 
нимадан ташвишда?

Иккинчи жаҳон уруши йилларида одамлар яхши хабар-
ни маҳталлик билан кутган. Агар бирор хонадонга “қора 
хат” келиб қолса борми, 500 ёки 1000 хўжалик яшайдиган 
бутун бошли қишлоқ мотамга чўмганини ҳам гапириб бер-
ган ота-боболаримиз. Ҳозир ана шу қишлоққа бир куннинг 
ўзида ўша “қора хат” сингари минглаб шумхабарлар кириб 
бормоқда. Чунки ахборот оқими ниҳоятда кучли. Интернет 
сайтлари, ижтимоий тармоқлар ҳаётимизнинг ажралмас 
қисмига айланиб бўлган. Телеграм каналларини коро-
навирус билан боғлиқ негатив маълумотлар, боз устига, 
уйдирма ва ёлғон-яшиқ хабарлар босиб кетди. Ортиқча 
ваҳимага берилиш, керагидан ортиқ хавотирланиш эса ин-
сонлар руҳиятини зўриқтириб қўймоқда. Шу сабабли дунё 
олимлари бугун одамлардаги психоз ҳолатидан жиддий 
ташвишда. Бу эса пандемия хавфидан кам муаммо эмас!

Вируснинг эмас, ўзимизнинг 
умримизни узайтирайлик!

Ҳозир жиғилдонни, чўнтакни ўйлайдиган палла эмас! 
Инсоният руҳияти билан ўйнашиш яхшиликка олиб кел-
майди. Инсоф, диёнат деган тушунчалар қадри шундай 
пайтда кўпроқ билинаётгандек.

Бундай дейишимизнинг боиси бор. Негаки, баъзи ах-
борот манбалари одамларга қутқу солиш, уларда ваҳима 
уйғотиш билан овора. Мақсад — ўқувчисини кўпайтириш, 
янаям кўпроқ  реклама берувчиларга эга бўлиш.

Масалан, бири тождор вирусни фалон давлат атайин 
тарқатибди, деб ёзса, бошқаси коронавирусни биологик 
қурол, деб айтмоқда. “Ҳаммаёқ ёпилармиш, нарх-наво 
ошиб кетармиш” деган иғволар учун дастлабки ҳафталар-
да одамлар қоп-қоп картошкаю пиёзни, сабзию унни уйига 
керагидан ортиқ ғамлаб қўйди. Эҳтимол ҳозирги иқлим ша-
роитимизда ўша ноз-неъматлар чириб, истеъмолга яроқ-
сиз ҳолга ҳам келгандир. 

Жорий йилнинг 23 март куни Термиз шаҳрида савдо-со-
тиқ билан шуғулланаётган бир фуқарога нисбатан “Фалон-
фалон кишиларда коронавирус аниқланибди”, деган ёлғон 
ахбороти учун суд ҳукми ўқилганидан ҳам хабарингиз бор. 

Карантин қоидаларини бузиб, жазоланаётганлар ора-
сида омма эътиборида бўлган “ёш блогерлар”ниям кўрдик. 
Сўнгги пайтларда инстаграм ва бошқа ижтимоий тармоқ-
ларда фаол ва салмоқли кузатувчиларига эга блогерлар 
бирин-кетин карантин қоидаларини бузиб, буни тармоқда 
кўз-кўз қила бошлади. Табиийки, мазкур ҳолат кўпчилик-
нинг ғазабини қўзғади. Оқибатда айбдор блогерларга 15 ва 
7 сутка маъмурий қамоқ жазоси қўлланилди.  

Бир нарсани унутмайлик, саросима, ваҳимага берилиш 
бу лаънати вируснинг умрини узайтиришга хизмат қилади. 
Биз эса ҳозир ўзимиз, яқинларимиз умрини узайтириш ҳа-
қида қайғуришимиз керак. Бу эса қўлимиздан келадиган иш!

Давлатга осон тутманг!
Коронавирус шундай ўлат эканки, у аёлу эркакни, бою 

камбағални, ёшу қарини ажратиб ўтиргани йўқ. Аввало, ўз 
эҳтиётини қилмаганларга ёпишяпти. Саломатлигини етар-
лича қадрлай олмайдиганларга хавф солмоқда. Маъна-
виятида кемтиклик бор одамларнинг изидан қувиб юриб-
ди. Тутганини саранжомлаяпти ҳам.

Чунки карантин қоидаларига амал қилиш, аввало, ўзи-
ни ҳурмат қилиш дегани! Бунинг учун инсоннинг ақл-фаро-
сати, таълим-тарбияси мўрт бўлмаслиги керак! 

Эл бошига иш тушган ҳозиргидай 
оғир вазиятда давлатга, ҳукумат 
раҳбарларига осонми? Бир ойга яқин 
вақт ичида карантин билан боғлиқ қанча 
чекловлар жорий этилган бўлса, шунча 
имтиёзлар ҳам берилди халқимизга. 
Ахир кредитлар, тўловлар, солиқларнинг 
кечиктирилиши, ташкилоту корхоналар 
эшигига қулф осилиши давлатга 
озмунча зиён келтирадими? Лекин 
Президентимиз фақат ва фақат одамлар 
саломатлигини ўйлаб иш тутмоқда. 

Қаранг, пандемия аниқланган қисқа муддатда дав-
латимиз раҳбари коронавирус тарқалишининг олдини 
олиш борасида уч марта видеоселектор йиғилиши ўт-
казди, тўрт марта халққа мурожаат қилди. Иккита фар-
мон, олтита қарорни имзолади. Вазирлар Маҳкамаси 
ўнлаб ҳужжатларни қабул қилди. 

Мана, куни кеча давлатимиз раҳбари раислигида қиш-
лоқ хўжалиги тармоқларини янада ривожлантириш, озиқ-
овқат маҳсулотлари ишлаб чиқариш ҳажмини ошириш 
масалалари бўйича ўтказилган видеоселекторни олай-
лик. Унда бу йил қишлоқ хўжалиги ва озиқ-овқат соҳаси 
вакиллари учун катта синов ва кенг имкониятлар йили 
бўлиши қайд этилди. Чунки давлатимиз раҳбари таъ-
кидлаганидек, пандемия ва карантин қанча вақт давом 
этишидан қатъи назар, аҳолининг озиқ-овқатга бўлган 
эҳтиёжи камаймайди. Шу боис, мева-сабзавотчилик ва 
чорвачилик тармоқларида маҳсулот етиштириш ҳажмини 
икки баробарга ошириш вазифаси қўйилмоқда.

Бундан ташқари, йиғилишда мева-сабзавотчиликка их-
тисослашган 55 та туман, 86 та кластер ва 125 та коопера-
тив бу борада етакчи бўлиши кераклиги айтиб ўтилди. Боғ 
ва токзорларда қатор оралари, такрорий майдонларнинг 
ҳар бир қаричидан самарали фойдаланиб, 2-3 марта ҳо-
сил олишни йўлга қўйиш зарурлиги қайд этилди. Албатта, 
буларнинг бари — эл-юрт фаровонлигини ўйлаб қилинаёт-
ган ишлар. Президентимизнинг халқимизга, миллатимизга 
бўлган меҳру муҳаббатининг яна бир чексиз  ифодасидир.

Лекин биз-чи? Давлат раҳбари халқ дарди учун шунча-
лик куйиб-ёнаётганда биз, ўзимиз, ҳар биримиз нима қил-
япмиз? Наманганда кимдир ҳожи тўй ўтказса, Андижонда 
курсдошлар учрашиб, базму жамшид қилса, Тошкентда 
куёв навкарлар жам бўлса, Жиззахда аскарликдан қайтиш 
маросими нишонланса... Қандай қилиб ёв ортга чекинсин, 
а? Қандай қилиб?!

Уйма-уй кирилиб, муҳтожларга хайрия ёрдамлари тар-
қатиляпти. Бозорларда кундалик истеъмол маҳсулотлари 
таъминоти жой-жойига қўйилмоқда. 

Аммо шунга қарамай, баъзи ахборот манбалари 
одамлар орасида фитна қўзғаш пайида бўлаётгани ға-
шингни келтиради. Уларнинг тирноқ ичидан кир қидири-
ши энсангни қотиради. Эҳтиёжмандларимизнинг кори-
га ярайлик, деб давлат баъзи хонадонларга картошка, 
сабзи, ёғ, пиёз, ун, макарон, шакар, гўшт каби ноз-неъ-
матлар етказиб берса-ю, айрим ношукр бандалар шун-
дан ҳам нолиб, уялмай-нетмай интернетда иғво гаплар 
тарқатса, хафа бўлмай иложингиз йўқ. Бу вазиятдан 
фойдаланиб тилга тушиш, ОАВда кимларнингдир оғзи-
га қаратишгина эмас, балки сув ичган қудуққа туфлаш, 
нонкўрлик билан баробардир.

Нодонга ақл ўргатиш, насиҳатгўйлик ёқмайди, албат-
та. Бироқ, модомики, биз, журналистлар орасида шундай 
иллатларки учраётган экан, бепарво томошабин бўлиб 
туришгаям ҳаққимиз йўқ. Қўлига қалам олган зот борки, у 
ёзувчими, журналист ё блогерми, беистисно хайру бадни 
аниқ ёзиши, таҳлил қилиши  шарт. Одамларга ҳақиқат ке-
рак. Ҳаёт ҳақиқатини бутун бўй-басти билан кўриб, билиб, 
ҳис қилиб, яхшиликни ҳам, ёмонликни ҳам теран фаҳмлай-
лик, тафаккур қилайлик. Телеэкрандир, ОАВдир, ижтимоий 
тармоқдир, чин сўзни сўзлайлик. Ҳар битта сўзимизни  сал-
моқлаб, ўйлаб, аниқ манбаларга таяниб айтайлик, ёзайлик. 
Ажал бурнимиз остида дайдиб юрган лаҳзаларда енгилтак-
лик, аламзадалик, худбинлик, хусумат, кўролмаслик, кибру 
ҳаво кетмайди. Ҳатто хиёнатга тенг жиноят бу!

Офат чекинади, шукрона 
айтгулик кунлар бошланади

Ният  қилайликки, офат-синов тугаганидан кейин 
яна ҳамма пилла қуртидек ўз қобиғига ўралиб олма-
син. Синов сабаб одамзод  юксак камолотга эришсин. 
Эс-ҳуши жойида бўлган тафаккур пешволари, сиёсат  
жиловдорлари  инсофга келсинлар. Не-не пайғамбар-
лару, авлиёлар орзу қилганидек, Раҳмондан юз ўгириб, 
шайтоннинг этагига ёпишганлар тўғри йўлга тушсин-
лар. Афсус-надоматлар, машаққатлар, эскидан қолган 
ашқол-дашқоллар вирус билан бирга йўқ бўлиб кетсин. 
Нафақат қўни-қўшнилар, балки бутун халқлар, миллат-
ларнинг кўнгли адлу инсоф туйғусига буркансин. Аҳли 
жаҳон бир-бири билан аҳил-иноқ яшай бошласин. Ўр-
тадаги низолар унутилиб, меҳру муҳаббатнинг мустаҳ-
кам иморати қад ростласин. 

Онгимизда бўшлиқ бўлмасин!
Пандемия шароитида соғлиқни сақлаш, ҳуқуқ-тартибот, 

ОАВ, банк-молия соҳаси вакиллари, озиқ-овқат маҳсулот-
лари ишлаб чиқарувчи ва етказиб берувчилар зиммасига 
катта масъулият тушмоқда. Уларнинг фаолият йўналиши, 
асосан, бу хасталикни енгиш, талафотларини камайти-
ришга қаратилаётир. Лекин одамлар, айниқса, ёшларимиз 
руҳиятида юзага келиши мумкин бўлган зўриқишлар, асо-
ратларни бартараф этиш масаласи билан шуғулланишга 
фурсат тополганимиз йўқ. 

Ваҳоланки, бунинг учун ижтимоий институтлар 
оёққа туриши керак. Ёшлар ва аҳолининг бошқа қат-
ламларига мос ижтимоий лойиҳаларни кўпайтириш 
жоиз. Негаки, халқимиз ҳозир уйда ўтирибди. Уларнинг 
аксарияти — интернетдан фаол фойдаланувчилар. 
Онгу тафаккури, асосан, негатив ахборотларни қабул 
қилиш билан банд. Айни сабабдан, ҳар бир қатлам қи-
зиқишига мос телеграм каналларини, ижтимоий тар-
моқларда алоҳида саҳифаларни очиш фойдадан холи 
бўлмайди. Уларда ҳар бир қатлам қизиқишига мос ло-
йиҳалар, акциялар, челленжлар бериб борилса, нур 
устига нур. Шу орқали юртдошларимизни салбий ах-
боротлар орбитасидан бошқа томонга буриш, ҳаётга 
иштиёқи, эзгуликларга нисбатан рағбатини оширишга 
муваффақ бўла оламиз.

Зеро, коронавирус нафақат кучли дард ва ўткир хас-
талик, балки эл бошига тушган оғир синов ҳамдир. Уни 
енгиш учун, энг аввало, маънавий иммунитетимизни 
қувватлантиришимиз шарт. Шундагина бу бало юрти-
миздан ҳам, ҳаётимиздан ҳам ва ҳатто қисматимиздан 
ҳам батамом ортга чекинади! 

Бошланиши 1-бетда

